Lifitikos

Kapas akom

I. Iten ei puk: Lifitikos. Ei kapas a pop seni
iten chon ewe ainangen Lefi.
I1. Chon makei ei puk: Chomongsousilelap lon
Paipel ra tipeeu ngeni pwe Moses a makei.
III. Itelapemongen ei puk: Ami oupwe pin, pun
ngang ewe Samol mi Lapalap ami Kot uia pin.
IV. Kapas atichean ei puk: Usun én chon tipis
tufichin feito fian mesen ewe Kot mi pin, pwal
usun ar repwe manaueni eu manau esap atai
lefiler me Kot. Ewe kapas “pin” a mak fian
chomong lon ei puk.
V. Masouen ei puk Lifitikos: Lon ei puk a mak
alliik fian iten chon Israel me lom, usun ar fel
ngeni Kot me pwiingiin ar lamalam, pwal alliik
fan iten souasor mi wisen anganga ekei alliik.
Ewe wokisin aramas ra kon silei me lon ei puk
a mak lon sopun 19.18. Ikkei ekewe kapas
Jesus a aita ngeni aruuen allitk milap: “Kopwe
echeni chon arum usun piisin om echenuk.”
VI. Tettelin masouen ei puk:

Ekewe alliik fan iten sokopaten asor 1.1-7.38

Apinipinin Aaron me noin kewe mwéan ngeni

ewe wisen souasor 8.1-10.20
Ekewe alliik mi afata mine a limdch me mine a
limengau 11.1-15.33

Ewe rénin amusamusen tipis 16.1-34

Ekewe alliik usun manau mi pin me fel ngeni
Kot 17.1-27.34

Usun ekewe asoren kek
1.1-17

1Twe, ewe Samol mi Lapalap a kokkori Moses
senilon ewe imw mangaku ia aramas ra churi Kot
ie 0 ngeni ekei alliik 2 fan iten ekewe aramasen
Israel, pwe repwe apwoOntietd, lupwenra asor: Are
eman aramas leimi epwe uwato an asor ngeni
ewe Samol mi Lapalap, epwe uwato eman montiin
asor senilein ngiin kow are sip are kuuch.

3 Are an asor epwe eu asoren kek seni noiin
pwiin kow, epwe uwato eman atemwdnin Kow
esap wor terin ren asamalapen ewe imwenfel
seni mangaku, pwe ewe Samol mi Lapalap epwe
etiwa. 4Iwe, epwe anomu p6lin won mokiiren ewe
monin asoren kek, nge Kot epwe etiwa an asoren
amusamusen an tipis. > Miirin, epwe niela ewe
atemwdanin kow fan mesen ewe Samol mi Lapalap,
nge ekewe sousor ngiin Aaron kewe mwan repwe
uwato ewe cha o uti ngeni pwelin untkin ewe
rongen asor mi nom leasamalapen ewe imwenfel
seni mangaku. 6 Epwe etika silin ewe montin asor
0 pOkikisietiu fitukan. 7 Nge noiin ewe souasor
Aaron kewe mwén repwe akiuuw ekkei won ewe
rongen asor o sondtd mwuch won. 8 Iwe, ekewe
souasor repwe isenochiiata kinikinin ewe montin
asor pwal mokiiran me kirisin won mwuchiin ewe
ekkei mi nom won ewe rongen asor. 2 Nge ewe
aramas epwe talii ngeni koluk pisekin lon inisin
ewe mOniin asor me pechen. Murin, ewe souasor
epwe kenala meinisin me won ewe rongen asor
pwe eu asoren kek ewe Samol mi Lapalap a efich
pwoon.

10Twe, are an asor epwe eu asoren kek seni ndiin

sip are kuuch, epwe uwato eman dtemwdn esap
wor terin. 11 Epwe niela ewe moniin asor peliefen-
gin ewe rongen asor fan mesen ewe Samol mi
Lapalap, nge ekewe souasor ndolin Aaron kewe
mwan repwe uti chan ngeni pwelin untkin ewe
rongen asor. 12Iwe, epwe pokikisietiu fitukan, nge
ewe souasor epwe isendchii won mwichiin ewe
ekkei mi nom won ewe rongen asor fiti mokiiran
me kirisin. 13 Nge ewe aramas epwe talii ngeni
koluk pisekin lon inisin me pechen. Iwe, ewe
souasor epwe uwato unusan meinisin o kenala
me won ewe rongen asor. Pun iei eu asoren kek
ewe Samol mi Lapalap a efich pwoon.

14Nge are an asor ngeni ewe Samol mi Lapalap
epwe eu asoren kek seni machang, epwe uwato
eman lisom ika eman apansusiin lisom. 15 Iwe,
ewe souasor epwe uwato ewe machang ren ewe
rongen asor, epwe dmardkulu mokiran pwe epwe
tl o keni me won ewe rongen asor. Nge chan ewe
machang epwe asiiratiu lepekin ewe rongen asor.
16 Miirin, epwe angei chiiklinlikanan me masouan
o0 moneretiu lon ewe lenien falang pelidtiuen ewe
rongen asor. 17 Epwe pwal amwochi potikdssin
o ekis pwiliela, nge esap wesewesen pwilifeseni.
Iwe, ewe souasor epwe kenala me won mwichiin
ekkein ewe rongen asor. Pun ei eu asoren kek ewe
Samol mi Lapalap a efich pwoon.

2

Usun ekewe asoren mongo
2.1-16

1Iwe, are eman epwe uwato eu asoren mongo
fan iten an asor ngeni ewe Samol mi Lapalap,
epwe edni asor pilawa mi amas o mirina, epwe
pwal ninatiu won aptira seni foiin olif me apach
mi pwokus. 2Iwe, epwe uwato ren ekewe soua-
sor n0un Aaron kewe mwan. Nge ewe souasor
epwe tukei ekumwuch seni ewe pilawa mi amas
0 miurina fiti ewe aplira me unusen ewe apach mi
pwokus o kenala me won ewe rongen asor, iei
asisilan pwe a asor meinisin. Pun ei eu asor ewe
Samol mi Lapalap a efich pwoon. 3Nge lusun ewe
asoren mongo epwe fan iten Aaron me notin kewe
mwadn. Ei kinikinin asor a unusen pin, pun och
kinikin seni ewe asoren mongo ngeni ewe Samol
mi Lapalap.

4 Iwe, are kopwe uwato eu asoren mongo mi
um pwe kopwe eéni asor, epwe chok pilawa mi
mirina esap wor iis lon mi nofit ngeni aptra, ika
sokun pilawa usun nokop esap wor iis lon mi toto
ngeni aplira. 5> Nge are om asor epwe eu asoren
mongo mi furain lon eu furaipan, epwe chok seni
pilawa mimiirina esap wor iis lon, epwe pwal nofit
ngeni apira. 6 Iwe, kopwe kinikisietiu o nindtiu
apira won, pun eu asoren mongo. ’ Nge are om
asor eu asoren mongo mi kuk lon eu nape, epwe
seni pilawa mi mirina o nofit ngeni apiira. 8 Iwe,
kopwe uwato ren ewe Samol mi Lapalap ewe
asoren mongo mi for seni ekei mettoch o ngeni
ewe souasor, nge i epwe uwato ren ewe rongen
asor. 9 Iwe, ewe souasor epwe angei eu kinikin
seni ewe asoren mongo, iei asisilan pwe a asor
meinisin, 0 keni me won ewe rongen asor, pun

ei eu asor ewe Samol mi Lapalap a efich pwoon.
10 Nge lusun ewe asoren mongod epwe fin iten

Aaron me ndin kewe mwaén. Ei kinikinin asor
a unusen pin, pun och kinikin seni ewe asoren

mongo ngeni ewe Samol mi Lapalap.

11 Iwe, kosap uwato ren ewe Samol mi Lapalap
asoren mongo mi wor iis lon. Pun kosap kenala
pilawa fiti iis me choniin chunen pwe om asor
ngeni ewe Samol mi Lapalap. 12 Ka tongeni uwato
ekei sokun asor ren ewe Samol mi Lapalap pwe
om asoren mwen ua, nge kosap keniir won ewe
rongen asor, pun resap eu asor mi pwooch. 13Iwe,
om kewe asoren mongo meinisin kopwe saltei,
pun salt asisilen ewe pwon lefilom me Kot. Kopwe
achusaltngeni om kewe asor meinisin. 14Lupwen
kopwe eéni asoren mongo ngeni ewe Samol mi
Lapalap seni mwen uén fotom ird, kopwe eéni
asor foun wiich mi f6, repwe pwal Usus o tiilin.
15 Iwe, kopwe nindtd apiira won o iseis apach mi
pwokus won, pun eu asoren mongo. 16 Iwe, ewe
souasor epwe keni eu Kinikin seni ekewe fotn
wiich mi Uslis pwal seni ewe apiira, iei asisilan
pwe a asor meinisin, epwe pwal keni unusen ewe
apach mipwokus. Pun ei eu asor ngeni ewe Samol
mi Lapalap.

3

Usun ekewe asoren kinamwe
3.1-17 )
1 Iwe, are eman aramas epwe edni eu asoren

kinamwe, epwe edni asor eman dtemwdan ika eman
liafefin seni n6lin kow, nge epwe chok eédni asor
ngeni ewe Samol mi Lapalap eman man esap wor

terin. 2Iwe, epwe anomu pdiin won mdkiiren an
we moOnln asor o niela leasamalapen ewe imw
mangaku ia aramas ra churi Kot ie. Nge ekewe
souasor noun Aaron kewe mwén repwe uti chan
ngeni pwelin iniikiin ewe rongen asor. 3 Nge
seni ewe mOniln asoren kinamwe epwe edni asor
won ekkei ngeni ewe Samol mi Lapalap ewe Kkiris
mi pwoliela pisekin lon inisin meinisin, 4 ekewe
ruofou folin lon fiti kirisin wor mi kiki ngeni fi-
tukesaran wanuukiin pwal mwérekeon ammuinun.
5 Miirin, n6lin Aaron kewe mwéan repwe keni me
won ewe rongen asor asen ewe asoren kek mi
nom won mwichin ewe ekkei. Ei eu asor ewe
Samol mi Lapalap a efich pwoon.

6Iwe, are eman aramas epwe edni eu asoren Kki-
namwe ngeni ewe Samol mi Lapalap seni notiin sip
eman dtemwdén ika eman liafefin, epwe chok edni
asor eman man esap wor terin. 7 Are epwe edni
asor eman sip, epwe uwato fan mesen ewe Samol
mi Lapalap, 8 epwe anomu poiin won mdokiiren an

we monin asor o niela mwen ewe imwenfel seni
mangaku. Nge noiun Aaron kewe mwén repwe

uti chan ngeni pwelin tUnlkiin ewe rongen asor.
9Iwe, seni ewe monilin asoren kinamwe epwe edni
asor won ekkei ngeni ewe Samol mi Lapalap ekei
kinikin: Kkirisin, unusen Kkirisin mechan, epwe
rei kiikkii ngeni chiilapan, ewe kiris mi pwoliela
pisekin lon inisin meinisin, 10 ekewe ruofou f6lin
lon fiti kirisin wor mi kiikii ngeni fitukesaran
wanuikin pwal mwérekeon amminiin, 11 Iwe,
ewe souasor epwe keni ekei kinikin me won ewe
rongen asor, pwe eu asoren mongo ngeni ewe
Samol mi Lapalap.

12 Nge are epwe edni asor eman kuuch, epwe
uwato fan mesen ewe Samol mi Lapalap, 13 epwe
anomu pOun won mokiran o niela mwen ewe
imwenfel seni mangaku. Nge nolin Aaron kewe
mwadn repwe uti chan ngeni pwelin unikiin ewe
rongen asor. 14 Mirin, epwe eédni asor ngeni ewe
Samol mi Lapalap seni ewe moniin asor ewe Kiris
mi pwoliiela pisekin lon inisin meinisin, 15 ekewe
ruofol foln lon fiti kirisin wor mi kiku ngeni fi-
tukesaran wanuukiin pwal mwéarekeon ammiuintun.
16 Twe, ewe souasor epwe keniir won ewe rongen
asor pwe eu asoren mongo mi pwooOch. Kirisin

ekewe mQOnin asor meinisin &n ewe Samol mi
Lapalap. 17 Ousap ochoch kiris ika in cha. Ei epwe

eu allik ngenikemi tori feilfeilachok seni eu tappin
aramas tori eu tappin ekis meinisin ia oua nom ie.

4

Usun ekewe asoren tipis
4.1-5.13 _ _
1 ITwe, ewe Samol mi Lapalap a kapas ngeni

Moses, 2 pwe epwe lreni ekewe aramasen Israel:
Are eman a tipisin chechengau le fori mine ewe
Samol mi Lapalap a allik pwe esap fori, iei usun
mine epwe fori: 3 Are ewe souasor mi lap a tipis
0 ren an tipis a atoto tipis won ekewe aramas,
epwe uwato ngeni ewe Samol mi Lapalap eman
nienifon &temwéanin kow esap wor terin, pwe epwe
edni asor fan iten an tipis. 4 Iwe, epwe uwato ewe
dtemwdnin kow leasamalapen ewe imwenfel seni
mangaku, epwe anomu polin won mokiran o niela
me fdn mesen ewe Samol mi Lapalap. 5 Miirin,
ewe souasor mi lap epwe angei ekis chan ewe

dtemwdnin kow o0 uwato lon ewe imwenfel seni
mangaku. 6 Epwe atukalong aiitiin lon ewe cha

o0 dsupu fan fisu ekis seni ewe cha mwen chechen
lon ewe leni mi pin fan mesen ewe Samol mi
Lapalap. 7 Ewe souasor epwe pwal tofatd ekis
seni ewe cha won machdn ewe rongen asoren
Otuot mi nom lon ewe imwenfel seni mangaku
fan mesen ewe Samol mi Lapalap. Nge lusun
chan ewe dtemwénin kow epwe nindtiu lepopun
ewe rongen asoren kek mi nom leasamalapen
ewe imwenfel seni mangaku. 8 Iwe, seni ei
asoren tipis epwe angei kirisin ewe dtemwénin
kow meinisin, ewe kiris mi pwoliela pisekin lon
inisin meinisin, 9 ekewe ruofou fotin lon fiti kirisin
wor mi kiikli ngeni fitukesaran wanuukin pwal
mwaérekeon ammiiniin. 10 Iwe, ewe souasor epwe
keniir won ewe rongen asoren kek, usun chok
mine a fori ngeni ewe monlin asoren kinamwe.
11 Nge silin ewe dtemwénin kow me fitukan mein-
isin, pwal mokiiran me pechen, pisekin lon inisin
fiti taran, 12 unusen ewe dtemwédnin kow epwe

uwawu lon eu leni mi limdch likiin ewe ia ra
nonom ie. Iwe, epwe keni won ekkei seni mwich,

ia ra ninala ie ewe falang.

13 ITwe, are unusen ewe mwichen aramasen Is-
rael epwe tipisin chechengau, nge resap mefi pwe
ra fori mine ewe Samol mi Lapalap a alliik ngeniir
pwe resap fori, ra atoto tipis wor. 14 Nge are ra
mefi pwe ra tipis, ewe mwichen aramas epwe
emwenato mwen ewe imwenfel seni mangaku

eman nienifén dtemwdnin kow fén iten asoren
tipis. 15 Iwe, ekewe souakomwen ewe mwich

repwe anomu pour won moklren ewe adtemwdnin

kow o niela me fan mesen ewe Samol mi Lapalap.
16 Miirin, ewe souasor mi lap epwe uwato ekis

seni chan ewe_dtemwdénin kow lon ewe imwen-
fel seni mangaku. 17 Epwe atukalong aiitiin lon

ewe cha o asupu fan fisu mwen chechen lon ewe
leni mi pin fan mesen ewe Samol mi Lapalap.
18 Twe, ewe souasor epwe pwal tofdtd ekis seni
ewe cha won méachin ewe rongen asoren Otiot
mi nom fan mesen ewe Samol mi Lapalap lon
ewe imwenfel seni mangaku. Nge lusun ewe cha
epwe nindtiu lepopun ewe rongen asoren kek mi
nom leasamalapen ewe imwenfel seni mangaku.
19 Miirin epwe angei kirisin ewe moniin asor mein-
isin o kenala me won ewe rongen asor. 20 Usun
mine a fori ngeni ewe montiin asoren tipis, iel usun
epwe pwal fori ngeni ei dtemwdanin kow. Ren ei
ewe souasor epwe fori asoren amusamusen tipis
fan iten ekewe aramas, pwe ar tipis epwe musala.
21 Miirin epwe uwala ewe dtemwénin kow liikiin
ewe ia ra nonom ie o kenala, usun a kenala ewe
dtemwdanin kow fdn iten an tipis. Iei eu asoren tipis
fan iten ewe mwichen aramas.

22 Twe, are eman samol a tipisin chechengau
le fori mine an we Kot ewe Samol mi Lapalap
a allik ngeni pwe esap fori, a atoto tipis won.
23 Twe, are a mefi pwe a tipis, epwe uwato eman
atemwdnin kuuch esap wor terin fan iten an asor.
24 Epwe anomu p0lin won mokiiren ewe kuuch o

niela me lon ewe leni ia ra ni ie ekewe monin
asoren kek fan mesen ewe Samol mi Lapalap. Iei

eu asoren tipis. 25 Mirin, ewe souasor epwe angei
ekis chan ewe monilin asoren tipis o tofatd won
machdn ewe rongen asoren kek, nge lusun ewe

cha epwe nindtiulepopun ewe rongen asoren kek.
26 Nge kirisin meinisin epwe kenala me won ewe
rongen asor, usun a kenala kirisin ewe moniin
asoren kinamwe. Iei usun ewe souasor epwe fori
asoren amusamusen tipis fan iten ewe samol, pwe
an tipis epwe musala.

27Twe, are eman me lein ekewe aramas a tipisin
chechengau le fori mine ewe Samol mi Lapalap a
alliik ngeni pwe esap fori, a atoto tipis won. 28 Nge
are a mefi pwe a tipis, epwe uwato eman liafefinin
kuuch esap wor terin, pwe an asor fan iten an
tipis. 29 Epwe anomu p6ln won mokliren ewe
monin asoren tipis o niela me lon ewe leni ia ra
niela ie ekewe montin asoren kek. 30 Miirin, ewe
souasor epwe angei ekis chan ewe moniin asoren
tipis o tofatd won méchdn ewe rongen asoren
kek, nge lusun ewe cha epwe nindtiu lepopun
ewe rongen asor. 31 Miirin, epwe aserala kirisin
meinisin, usun a aserala kirisin ekewe monun
asoren kinamwe. Iwe, ewe souasor epwe keni me
won ewe rongen asor, pwe ewe Samol mi Lapalap
epwe efich pwoon. Iei usun ewe souasor epwe fori
asoren amusamusen tipis fan iten ewe aramas,
pwe an tipis epwe musala. ¢

32]we, are eman aramas a uwato eman sip pwe
an asoren tipis, epwe uwato eman liafefin esap
wor terin. 33 Epwe anomu p6iin won mokuren

ewe monun asor o niela me lon ewe leni ia ra
niela ie ekewe montn asoren kek, pwe eu asoren

tipis. 34 Miirin, ewe souasor epwe angei ekis chan

ewe mOnin asor o tofdtd won méchén ewe ron-
gen asoren kek, nge lusun ewe cha epwe ninétiu

% 4:31: Num 15.27-28

lepopun ewe rongen asor. 35 Iwe, epwe aserala
kirisin meinisin, usun a aserala Kkirisin ewe sip
a ninnila fan iten asoren kinamwe. Mirin, ewe
souasor epwe kenala ewe kiris won ewe rongen
asor asen ewe asoren kek ngeni ewe Samol mi
Lapalap. Ren ei ewe souasor epwe fori asoren
amusamusen tipis fan iten ewe aramas, pwe an
tipis epwe musala.

1 Are eman a kokkd me ren ewe soukapwiing
pwe epwe pwéritd lon kapwiing mine a Kiina ika
rongorong, nge esap mochen pwardtd, atewe a
tipis. 2 Nge are eman a atapa och mettoch mi
limengau, ese lifilifil ika inisin eman manmwacho
mi limengau men ma ika inisin eman manfesir
milimengau men mad ika inisin eman mantoto mi
limengau men md, inamwo ika esap mefi, a chok
limengau o tipis ren. 3 Iwe, are eman a atapa
limengauen eman aramas, nge esap mefi, ese li-
filifil met sokun limengau a atapa o limengau ren,
are epwe mefi, lon ewe otun epwe tipis. 4 Nge are
eman a chiekai le akapel, nge esap ekieki usun,
ese lifilifil met sokun akapel eman aramas epwe
chiekai won mine a ngau ika 6ch, are epwe mefi,
lon ewe otun epwe tipis. 5Iwe, are eman aramas a
tipis ren och lein ekei f6for, epwe pwaritd an tipis
6 0 uwato ren ewe Samol mi Lapalap fan iten an
tipis eman liafefinin sip ika kuuch seni néiin man
pwe an asoren tipis. Nge ewe souasor epwe fOri
asoren amusamusen tipis fan iten ewe aramas.

7Nge are ewe aramas esap tufich ngeni an epwe
uwato eman sip, epwe chdok uwato ren ewe Samol

mi Lapalap fan iten an asoren tipis ruoman lisom
ika ruoman apansisiun lisom. Eman lisom epwe
fén iten asoren tipis, nge eman fén iten asoren
kek. & Iwe, epwe uweereto ren ewe souasor, nge
atewe epwe akomwen edni asor ewe eman fan
iten asoren tipis. Epwe dmérdkulu mokiran, nge
esap wesewesen tiini6la. 9 Miirin epwe dsupu ekis
chan ewe moOnlin asoren tipis ngeni lepekin ewe
rongen asor, nge lusun ewe cha epwe asupwatiu
lepopun ewe rongen asor. Iei eu asoren tipis.
10 Mtrin epwe edni asor ewe aruomanun fan iten
asoren kek lon pwiingiin asoren kek. Iei usun ewe
souasor epwe fori asoren amusamusen tipis fan
iten ewe aramas. Iwe, an tipis epwe musala.

11 Nge are ewe aramas esap tufich ngeni an
epwe uwatoruomanlisom ika ruoman apansusin
lisom, epwe chok uwato ruu paun pilawa miamas
0 murina fén iten asoren an tipis. Iwe, esap nofiti
ngeni apura seni fouin olif, esap pwal nindta apach
mi pwokus won, pun eu asoren tipis. 12 Iwe,
epwe uwato ren ewe souasor, nge ewe souasor
epwe tukei ekumwuch seni, iei asisilan pwe a
asor meinisin, o kenala me won ewe rongen asor
asen ewe asoren kek ngeni ewe Samol mi Lapalap.
Iei eu asoren amusamusen tipis. 13 Iei usun ewe
souasor epwe fori asoren amusamusen tipis fan
iten &n ewe aramas tipis ren eu me eu lein ekewe
fofor, pwe epwe musala. Nge lusun ewe asor epwe
dn ewe souasor, usun a fis ren ewe asoren mongo.

Usun ekewe asoren pupungau
5.14-6.7



LIFITIKOS 5:14 xiii LIFITIKOS 6:2

14 Twe, ewe Samol mi Lapalap a ngeni Moses
ekei allik: 15 Are eman aramas esap allikilik
o tipisin chechengau ren an timwinlingau ngeni
mettoch mi pin me ren ewe Samol mi Lapalap,
epwe uwato eman dtemwdnin Sip esap wor terin,
pwe an asoren pupungau ngeni ewe Samol mi
Lapalap. Nge ukikin liwininin ewe montiin asor
kopwe atikiik won atichean fouin silifer mi alongo-
long won ewe kilo ra aea lon ewe imw mi pin.
Iei eu asoren pupungau. 16 Iwe, epwe liwinietiu
ekewe mettoch mi pin a timwinlingau ngeni, nge
epwe pwal apacha ngeni eu lelimu o ngeni ewe
souasor. Ewe souasor epwe fori asoren pupungau
ren ewe dtemwdénin Sip pwe amusamusen dn ewe
aramas tipis, pwe epwe musala.

17 Twe, are eman a tipis ren an fori mine ewe
Samol mi Lapalap a allik ngeni pwe esap f0ri,
inamwo ika esap mefi, a chok tipis, nge an fofor
esepwling a nonom won. 18 Iwe, epwe uwato ren
ewe souasor eman dtemwdnin Sip esap wor terin.
Nge liwinin ewe moOntiin asor me redm epwe usun
chok liwinin ewe monin asoren pupungau. Iwe,
ewe souasor epwe fori asoren amusamusen tipis
fan iten dn ewe aramas fofor a chechengau ren,
pwe epwe musala. 19Iei eu asoren pupungau, pun
ewe aramas a tipis ngeni ewe Samol mi Lapalap.

6

1Twe, ewe Samol mi Lapalap a ngeni Moses ekei
alliik: 2 Are eman a tipis ngeni ewe Samol mi La-
palap ren an atupu chon arun, pun esap mochen
aliwini mine a wisen tiutimwini are amwochi,
ika ren an soldni och, ika ren an ariaféuu chon

arun, 3 are a kiina och mine a pdiitiila, nge a
chofana won, are a akapelmwal won och ika a
fori sokopaten tipis aramas ra fori, iei usun mine
epwe fori: 4 Are eman a tipis, epwe aliwini mine a
soldni, are mine a angei seni aramas fan pochokil,
epwe pwal aliwini mine eman a awisa pwe epwe
titlimwlind, are mine a poititiila, nge a kiina, 5> pwal
ekewe mettoch meinisin a akapelmwal won. Iwe,
epwe aliwini unusan, nge epwe pwal apacha
ngeni eu lelimu o ngeni mine dn ewe mettoch
lon ewe rénin a edni an asoren pupungau. 5 Iwe,
epwe uwato ren ewe souasor eman dtemwanin sip
esap wor terin, pwe an asoren pupungau ngeni
ewe Samol mi Lapalap. Nge liwinin ewe montin
asor me redm epwe usun chok liwinin ewe montin
asoren pupungau. ’Iwe, ewe souasor epwe fori
asoren amusamusen tipis fain mesen ewe Samol
mi Lapalap fan iten ewe aramas. Iwe, an kewe
tipis meinisin a fori repwe musala.

Pwal ekoch alliik usun asor
6 38

8 Iwe, ewe Samol mi Lapalap a tireni Moses,
9pwe epwe ngeni Aaron me nolin kewe mwén ekei
allikin asoren kek: Ewe asoren kek epwe nom
won ewe rongen asor unusen pwin tori lesosor,
nge ekkeiin won epwe choék kiku. 10 Iwe, ewe
souasor epwe Ufoufolong tifan mi pwechepwech o
aealonganraueses mi pwechepwech. Miirin epwe
tukei falangen ekkeiin ewe asoren kek mi nom
Wwon ewe rongen asor o iseis Uniikliin. 11 Miirin
epwe siwili tifan kewe 0o uwawu ewe falang lon eu

% 6:7: Num 5.5-8



LIFITIKOS 6:12 XV LIFITIKOS 6:19

leni mi limo6ch Iikiin ewe ia ra nonom ie. 12 Iwe,
ewe ekkei won ewe rongen asor epwe chok kiik,
nge esap fokun kunula. Iteiten lesosor ewe soua-
sor epwe sosoni ewe ekkei, epwe pwal atettelochii

ewe monun asoren kek o kenala kirisin ekewe
monilin asoren kinamwe won. 13 Iwe, ekkei epwe

chok kiuku fochofoch won ewe rongen asor, esap
fokun tongeni kunula.

14 Nge iei allikiin ewe asoren mongo: NoOin
Aaron kewe mwén repwe uwato ewe asoren
mongo ngeni ewe Samol mi Lapalap mwen ewe
rongen asor. 15 Iwe, eman leir epwe angei
ekumwuch pilawa mi amas o miirina seni ewe
asoren mongo me ewe apira seni foun olif, pwal
unusen ewe apach mi pwokus mi nom won, o
kenala me won ewe rongen asor, iei asisilan pwe
a asor meinisin. Iei eu asor ewe Samol mi Lapalap
a efich pwoon. 16 Nge lusun ewe asoren mongo
Aaron me noin kewe mwén repwe mongo. Iwe,
repwe mongo ewe asoren mongo esap wor iis lon
me lon eu leni mi pin lon ewe leni likkiin ewe imw
mangaku ia aramas ra churi Kot ie. 17 Iwe, resap
tongeni umuni ewe pilawa fiti iis. Ewe Samol
mi Lapalap a ngeniir pwe inetir seni ewe asoren
mongo. Iei eu asor mi unusen pin usun chok ewe
asoren tipis me ewe asoren pupungau. 18 Iteiten
mwan me lein ekewe mwirimwirin Aaron repwe
mongo seni. Iei inetir seni ewe asor ngeni ewe
Samol mi Lapalap, seni eu tappin aramas tori eu
tappin. Esap fokun wor eman likir epwe atapa
ekewe asor, pun i0 a atapa epwe feiengau ren
pinin.

19 Twe, ewe Samol mi Lapalap a ngeni Moses

ekei alliik 20 fan iten afeidchlin eman souasor i
mwirimwirin Aaron: Lon ewe rén, lupwen eman

leir a kepit, epwe edni asor ngeni ewe Samol mi
Lapalap ruu paun pilawa mi amas o mirina usun
chok tkikin ewe asoren mongo ra edni iteiten ran.
Esop seni ewe asor epwe edni asor lesosor, nge
esop lekuniol. 21 Iwe, epwe nokopuni fiti apiiralon
eu furaipan, epwe aipwotu o kinikisietiu usun eu
asoren mongo. Murin epwe edni asor pwe epwe
eu asor ewe Samol mi Lapalap a efich pwoon.
22 Ewe souasor mi kepit me lein n6iin Aaron kewe
mwén pwe epwe siwili Aaron, epwe eéni ei asor
ngeni ewe Samol mi Lapalap fansoun meinisin.
Iwe, unusen ei asor epwe kek. 23 Iteiten &n eman
souasor asoren mongo epwe kek meinisin. Esap
wor eman epwe tongeni mongo seni.

24 Twe, ewe Samol mi Lapalap a pwal kapas
ngeni Moses, 25 pwe epwe ngeni Aaron me noiin
kewe mwain ekei alliikiin asoren tipis: Lon ewe
leni ia ra niela ie ewe monin asoren kek repwe
pwal niela ie ewe moniin asoren tipis fan mesen
ewe Samol mi Lapalap. Ei asor a unusen pin.
26 Ewe souasor mi fori ei angangen asoren tipis
epwe pwal mongo seni ewe asor lon ewe leni mi
pin likiin ewe imw mangaku ia aramas ra churi
Kot ie. 27Iwe, i0 a atapa fituken ewe moniin asor
epwe feiengau ren pinin. Nge lupwen chan ewe
monin asor a sukiti echo uf, kopwe limeti me lon
eu leni mi pin. 28 Are fituken ewe moniin asor a
kuk lon eu sepi mi for seni pwiil, ewe sepi epwe
ommok. Nge are a kuk lon eu sepi mi for seni
piras, ewe sepi epwe tott0loch o chichi lon koluk.
29 Tteiten mwaén mi wiseni ewe wisen souasor ra

tongeni mongo seni ewe asor. Ei asor a unusen
pin. 30 Nge resap tongeni mongo seni ewe sokun
asoren tipis ra uwala chan lon ewe imwenfel seni
mangaku, pwe repwe fori asoren amusamusen
tipis lon ewe leni mi pin. Ei asor epwe kekila.

7

1Twe, iei alliikiin ewe asoren pupungau mi un-
usen pin: 2 Lon ewe leni ia ra niela ie ewe moniin
asoren kek, repwe pwal niela ie ewe monin
asoren pupungau, nge chan ewe moniin asor
epwe utut ngeni pwelin tiniikiin ewe rongen asor.
3 Ewe souasor epwe edni asor kirisin ewe montin
asor meinisin: Kirisin mechan pwal ewe Kkiris
mi pwoliela pisekin lon inisin, 4 ekewe ruofou
fotin lon fiti kirisin wor mi kiikii ngeni fitukesaran
wanulkin, pwal mwarekeon ammiintin. 5 Iwe, ewe
souasor epwe kenirela won ewe rongen asor, pwe
euasor ngeniewe SamolmiLapalap. Ieieuasoren
pupungau. 6 Iteiten ekewe mwén mi wiseni ewe
wisen souasor ra tongeni mongo seni ewe asor.
Nge repwe chok mongo lon eu leni mi pin, pun
eu asor mi unusen pin. 7 Mi wor eu chok alliikiin
asoren pupungau me asoren tipis: Ewe souasor
mi fori ewe asoren amusamusen tipis epwe eani
fituken ewe moniin asor. 8 Iwe, ewe souasor mi
fori an ekewe aramas asoren kek epwe eéni silin
ewe moOnlin asoren kek. 9 Iteiten asoren mongo mi
um pwal meinisin mine a kuk lon nape ika furain
lon furaipan epwe fan iten ewe souasor mi fori
ewe angangen asor. 10 Nge ekewe asoren mongo
resap mwot, ese lifilifil ika mi nofit ngeni aptira

ika resap nofit, repwe fan iten noiin Aaron kewe
mwadan meinisin, epwe inetdchfengen lefiler.

11 Twe, iei alliikiin ekewe asoren kinamwe ara-
mas ra edni ngeni ewe Samol mi Lapalap: 12 Are
eman a edni ewe asoren kinamwe pwe asoren
kilisou, epwe uwato an monin asor o achu ngeni
pilawa esap wor iis lon mi nofit ngeni aptra, pwal
sokun pilawa usun nokop esap wor iis lon mi toto
ngeni apira, pwal pilawa mi miirina 0 nofitoch
ngeni apiira. 13 Nge lupwen a eéni an asoren Kki-
namwe fan iten kilisou, epwe pwal uwato pilawa
miwor iislon. 14Iwe, epwe angei ef6li pilawa seni
iteiten ewe sokun asoren mongo o edni asor ngeni
ewe Samol mi Lapalap. Iei &n ewe souasor mi
uti chan ewe moOntin asoren kinamwe ngeni ewe
rongen asor. 15 Nge ewe aramas epwe ocheela

fituken an monun asoren kinamwe fan iten Kkil-
isou lon ewe chok rénin a asor. Esap tongeni

likiti och tori lesosor. 16 Iwe, are ewe aramas a
edni an asor fan iten pwon ika seni pusin letipan,
epwe ochei fituken ewe moniin asor lon ewe ran
a asor, nge lusun a pwal tongeni ochei sorotan.
17 Nge lusun fituken ewe moniin asor mi chiien
nom tori atillingatin rdn epwe kek. 18 Iwe, are

eman a ochei fituken ewe moniin asoren kinamwe
lon atillingatin rén, ewe asor esap tiw me ren Kot,

esap pwal wor lomotan ngeni dtewe mi eéni, pun
a limengau. Nge dtewe mi ochei ewe fituk epwe
mwadrei an tipis.

19Esap wor eman epwe ochoch fituk mi torii och
mettoch mi limengau, epwe chok kek. Chokewe



LIFITIKOS 7:20 Xix LIFITIKOS 7:30

meinisin mi liméch * ra tongeni ochei fituken
ewe monlin asoren kinamwe. 20 Nge are eman
aramas mi nom lon och limengau a ochei fituken

ewe moOniin asoren kinamwe 4n ewe Samol mi
Lapalap, ewe aramas epwe Kariwu seni aramasan.

21 Twe, are eman a atapa och mettoch mi limen-
gau, ese lifilifil ika eman aramas mi limengau ika
eman man mi limengau ika och sokun mettoch
mi anioput, nge miirin a ochei fituken ewe montin
asoren kinamwe dn ewe Samol mi Lapalap, atewe
epwe kariwu seni aramasan.

22 Twe, ewe Samol mi Lapalap a ngeni Moses

ekei allik 23 fan iten ekewe aramasen Israel:
Ousap ochoch kirisin kow ika sip ika kuuch.

24Twe, kirisin eman man mi piisin méla ika kirisin
eman mi tatakis ren manmwacho oua tongeni
aea fan iten och, nge ousap fokun tongeni ochei.

25 Jteiten eman me eman aramas mi ochei Kirisin
ekewe man ra edni asor won ekkei ngeni ewe

Samol mi Lapalap epwe Kkériwu seni aramasan.
26 Ekis meinisin ia oua nonom ie ousap fokun iin
cha, ese lifilifil ika chan mansisu ika chan man.
27 Tteiten eman me eman aramas mi iin cha epwe

kériwu seni aramasan. * )
28 Twe, ewe Samol mi Lapalap a pwal ngeni

Moses ekei alliik 29 fan iten ekewe aramasen Is-
rael: Eman mi eédni an asoren kinamwe ngeni ewe

Samol mi Lapalap epwe uwato eu kinikin pwe an
asor ngeni ewe Samol mi Lapalap. 30 Epwe piisin
uwato ekewe asor ngeni ewe Samol mi Lapalap.
Iwe, epwe uwato Kkirisin ewe moniin asor pwal

* 7:19: wewen eilimdch och sokun lim6ch lon pwiinglin alliikiin
lamalam ¥ 7:27: Ken9.4;Lif17.10-14; 19.26; Tut 12.16,23; 15.23

leupwan, pwe ewe leupw epwe assaw fan mesen
ewe Samol mi Lapalap. 31 Iwe, ewe souasor epwe
kenala ewe kiris won ewe rongen asor, nge le-
upwen ewe montiin asor epwe fan iten Aaron me
noin kewe mwan. 32 Oupwe ngeni ewe souasor
pelifichin pechen dmi moniin asoren kinamwe.

3316 me lein ndiin Aaron kewe mwén a_edni asor
chan ewe moniin asoren kinamwe pwal Kirisin, i

epwe edni pelifichin pechen ewe montiin asor pwe
inainetin. 34Puniaangeiseni dn ekewe aramasen
Israel moniin asoren kinamwe leupwan mi assaw
pwal pechen o ngeni ewe souasor Aaron me ngln

kewe mwién. Iei ekewe kinikin ekewe aramasen
Israel repwe ngeni ekewe souasor fansoun mein-

isin. 35 Iei inetin Aaron me ndiin kewe mwén
seni ekewe asor ngeni ewe Samol mi Lapalap,

mi apinipin fén iter lon ewe rénin ar tolong lon
wisen souasor. 36 Ewe Samol mi Lapalap a alliik
pwe ekewe aramasen Israel repwe ngeniir inetir
kei lon ewe ranin ra kepit, pwe wiser fansoun
meinisin seni eu tappin aramas tori eu tappin.

37 Twe, iei allikiin ewe asoren kek, ewe asoren
mongo, ewe asoren tipis, ewe asoren pupungau,
ewe asoren apinipin me ewe asoren kinamwe.
38 Tkei ekewe alliik ewe Samol mi Lapalap a ngeni

Moses me won ewe chuk Sinai lon ewe rénin a
allik ngeni ekewe aramasen Israel pwe repwe

uwato ar asor ngenilon ewe fantiapon Sinai.

8

Apinipinin Aaron me nétin kewe mwcn

8.1-36
(Eks 29.1-37)

1 Twe, ewe Samol mi Lapalap a Ureni Moses,
2 “Kopwe emwenato Aaron me ndlin kewe mwaén
leasamalapen ewe imw mangaku ia aramas ra
churiei ie, kopwe pwal uwei ekewe if, ewe 166n
epit, ewe nienifon dtemwéanin kow fan iten asoren
tipis me ekewe ruoman dtemwdnin sip, pwal ewe
chiiklin pilawa esap wor iis lon. 3 Miirin kopwe
pwal amwichafengeni ekewe aramas meinisin
ikenan.” 4 Iwe, Moses a fori usun mine ewe
SamolmiLapalap a allik ngeni o amwichafengeni
ekewe aramas meinisin.

5 Twe, Moses a ureni ekewe aramas, “Iei usun
mine ewe Samol mi Lapalap a alliik ngeniei pwe
Upwe fori.” 6 Miirin, Moses a emwenato Aaron me
noin kewe mwén o atitiir. 7 A aufoifa ngeni
Aaron ewe sOch o peliti ngeni ewe pelit, a pwal
aufoifa ngeni ewe owokot me ewe ufitan efot ori
ngeniririn ewe efot mi tirmurina. 8 Iwe, a pacheta
won ewe chechen leupw o uwalong ewe Urim me
ewe Tumim lon *. 9 A pwal aimweimwa ngeni

Aaron ewe akkaw o rietd won eten mesan ewe
kolt mi chOpdp, ewe mwéardmwdar mi pin, usun ewe

Samol mi Lapalap a alliik ngeni.

10 Miirin, Moses a angei ewe 166n epit o epiti
ngeni ewe imw mangaku ia aramas ra churi Kot
ie, me meinisin mine a nom lon, a pwal apiniir.
11 Twe, a angei ekis seni ewe 166n epit o dsupu fan
fisu ngeni ewe rongen asor, a epiti ewe rongen
asor me pisekin meinisin pwal ewe lenien tottol
me motongan, pwe repwe pin. 12 A pwal nindtiu
ekis seni ewe 160n epit won mokiiren Aaron o epiti

8:8: Urim me Tumim ruu minen asisil ra aea le asisila letipen
Kot

pwe epwe pin. 13 Miirin, Moses a emwenato nolin
Aaron kewe mwaén, a aufolfa ngeniir ekewe soch
o peliti ngeniir ekewe pelit, a pwal aimweimwa
ngeniir ekewe akkaw, usun ewe Samol mi La-
palap a allik ngeni.

14 Mirin, Moses a emwenato ewe dtemwdnin
kow fén iten asoren tipis, nge Aaron me noun
kewe mwaén ra isetd polr won mokiiran. 15 Iwe,
Moses a niela ewe monlin asor, a angei ekis
chan o aea poiin le tofi ewe cha ngeni méachén
ewe rongen asor me fofoch, pwe epwe alimdchi
ewe rongen asor. Nge lusun ewe cha a nindtiu
lepopun ewe rongen asor o apini, pwe epwe
fori asoren amusamusen limengauen ewe rongen
asor. 16 Miirin, Moses a angei kirisin pisekin lon
inisin ewe moOnun asor me mwarekeon ammunun,
pwal ekewe ruofou fotin lon fiti kirisir, o kenirela
won ewe rongen asor. 17 Nge silin ewe dtemwdnin
kow me fitukan pwal taran a kenirela liikiin ewe ia
ra nonom ie, usun ewe Samol mi Lapalap a allik
ngeni.

18 Miirin, Moses a emwenato ewe dtemwdnin sip
fan iten asoren kek. Nge Aaron me noun kewe
mwan ra isetd polur won mokiiran. 19 Iwe, Moses
a niela ewe atemwdnin sip o uti chan ngeni pwelin
Uniiklin ewe rongen asor. 20 Mirin a kinikisietiu
fituken ewe dtemwdnin sip o kenala mokiiran me
ekewe kinikin pwal kirisin. 21 Iwe, a talii ekewe
pisekin lon inisin me pechen ngeni koluk o kenala
unusen ewe dtemwdanin Sip won ewe rongen asor
pwe eu asoren kek ngeni ewe Samol mi Lapalap
a efich pwoon. Iei usun ewe Samol mi Lapalap a
allik ngeni Moses.

22 Mirin, Moses a pwal emwenato ewe aruo-
manin dtemwdnin sip fan iten afeidchiin ekewe
souasor. Nge Aaron me nduin kewe mwén ra
isetd poir won moklran. 23 Iwe, Moses a niela
ewe dtemwdnin sip, a angei ekis chan o tofi ngeni
emin fan pelifichin selingen Aaron, pwal ngeni
autiilapen pelifichin p6lin me pechen. 24 Miirin,
Moses a pwal emwenato ndiin Aaron kewe mwén.
Iwe, a tofi ekis ewe cha ngeni emin fan pelifichin
selinger pwal ngeni atitiilapen pelifichin pdir me
pecher. Nge lusun ewe cha a uti ngeni pwelin
Uniikiin ewe rongen asor. 25 Iwe, a angei kirisin
ewe mOnln asor, kirisin mechan me Kkirisin won
pisekin lon inisin meinisin, mwéarekeon ammiiniin
pwal ekewe ruofou féun lon fiti kirisir me peli-
fichin pechen. 26 A pwal angei efoli pilawa senilon
chikiin ewe pilawa esap wor iis lon mi nom fan
mesen ewe Samol mi Lapalap, pwal efot pilawa
mi nofitfengen me aptira, me echd nokop, o iseniir
won kirisin ewe moniin asor pwal won pelifichin
pechen. 27 Iwe, ekei mettoch meinisin Moses a
isenalong lepdin Aaron me ndin kewe mwan,
nge ir ra assawerela fan mesen ewe Samol mi
Lapalap pwe eu asoren assaw. 28 Mtirin, Moses a
angeiekeimettoch senilepdir o kenirelawon ewe
rongen asor fiti ewe asoren kek pwe eu asoren
afeioch ewe Samol mi Lapalap a efich pwoon.
29 Twe, Moses a pwal angei leupwen ewe moniin
asor o assawa pwe eu asoren assaw fan mesen
ewe Samol mi Lapalap. Iei inetin Moses me won
ewe dtemwanin sip, ewe asoren afeioch. Moses a
fori meinisin mine ewe Samol mi Lapalap a alliik

ngeni.

30 Miirin, Moses a angei ekis seni ewe 160n epit
me ekis ewe cha mi nom won ewe rongen asor o
asupungeni Aaron me tifan, pwal ngeni noin kewe
mwdén me Ufer. Iei usun a apini Aaron me noun
kewe mwén me tfer.

31 Iwe, Moses a Ureni Aaron me noln kewe
mwaén, “Oupwe kuku ewe fituk leasamalapen ewe
imw mangaku ia aramas ra churi Kot ie. Ike-
nan oupwe pwal ochei ewe fituk 0 mongo ewe
pilawa mi nom lon ewe chiikiin asoren afeioch.
Pun iei usun Kot a alliik ngeniei pwe oupwe fori.
32 Nge lusun ewe fituk me ewe pilawa oupwe
kenala. 33 Iwe, ousap towu liikiin asamalapen
ewe imwenfel seni mangaku tkiiklin fisu rén, tori
repwe wesochiila ranin afeiochiimi. Pun angangen
afeidchiimi epwe fis lon iikiiklin fisu rén. 34 Ewe
Samol mi Lapalap a allik pwe epwe fis asoren
amusamusen tipis fan itemi, usun a fen fis ikenai.
35 Iwe, oupwe nonom leasamalapen ewe imwen-
fel seni mangaku lerdn me lepwin lon tkiikin fisu
ran, pwe oupwe fOori mine ewe Samol mi Lapalap
a awisa ngenikemi pwe ousap mala. Pun iei usun
Kot a alliik ngeniei.” 36 Iwe, Aaron me noiin kewe

mwadn ra fori ekewe mettoch meinisin usun mine
ewe Samol mi Lapalap a alliik ngeni Moses.

9

Aaron a fori angangen asor
9.1-24
1 ITwe, wesin ekewe ranin afeioch, Moses a
kori Aaron me noin kewe mwdan pwal ekewe
souakomwen Israel. 2Iwe, a Ureni Aaron, “Kopwe

angei eman nienifon atemwdnin kow fan iten
asoren tipis, pwal eman dtemwénin sip fan iten
asoren kek, nge esap wor terir. Iwe, kopwe edniir
asor fan mesen ewe Samol mi Lapalap. 3 Mirin
kopwe lireni ekewe aramasen Israel: Oupwe angei
eman dtemwdanin kuuch fén iten asoren tipis, pwal

eman nienifon kow me eman lam fan iten asoren
ek, nge ir me ruoman eu ierir, esap pwal wor

terir. 4 Oupwe pwal angei eman dtemwéanin kow
me eman dtemwdnin sip fan iten asoren kinamwe
0 edniir asor fan mesen ewe Samol mi Lapalap fiti
eu asoren mongo mi nofit ngeni apiira, pun ikenai
ewe Samol mi Lapalap epwe pwa ngenikemi.”
5 Iwe, ra uwato mwen ewe imwenfel seni man-
gaku meinisin mine Moses a allik ngeniir. Nge

ekewe aramas meinisin ra kaneto o Gt fin mesen
ewe Samol mi Lapalap. 6 Iwe, Moses a apasa, “Iei

usun mine ewe Samol mi Lapalap a allik pwe
oupwe fori, pwe lingen ewe Samol mi Lapalap
epwe pwda ngenikemi.” 7 Miirin, Moses a Ureni
Aaron, “Kopwe kan ngeni ewe rongen asor o edni
om asoren tipis me om asoren kek, pwe kopwe
fori asoren amusamusen tipis fan itom me ekewe
aramas. Kopwe pwal edni ewe asor fan iten ekewe
aramas o fori asoren amusamusen ar tipis, usun
ewe Samol mi Lapalap a fen allik.” #

8 Twe, Aaron a kan ngeni ewe rongen asor o
niela ewe nienifon dtemwénin kow, pwe epwe eéni
asoren tipis fan piisin itan. 9 Nge néiin Aaron kewe
mwén ra uwato chan ewe moOnun asor ren. Iwe,
Aaron a otukalong atitiin lon ewe cha o tofi ngeni
madachdn ewe rongen asor, nge lusun a nindtiu lep-

% 9:7: Ipr7.27



LIFITIKOS 9:10 XXVi LIFITIKOS 9:19

opun ewe rongen asor. 10 Iwe, kirisin ewe moniin
asoren tipis me ekewe foiin lon pwal mwaérekeon
ammiunin a kenirela won ewe rongen asor, usun
ewe Samol mi Lapalap a fen alliik ngeni Moses.
11 Nge fituken ewe moniin asor me silin a kenirela
likiin ewe ia aramas ra nonom ie.

12 Mirin, Aaron a niela an we moniin asoren
kek. Iwe, nolin Aaron kewe mwan ra uwato
chan ewe moOniln asor ren, nge Aaron a uti ngeni
pwelin linlikiin ewe rongen asor. 13 Ra pwal ngeni
eu me eu kinikinin ewe montiin asoren kek pwal
mokiran, nge Aaron a kenirela won ewe rongen
asor. 14Iwe, a tall pisekin lon inisin me pechen o
kenirela fiti ewe asoren kek won ewe rongen asor.

15 Miirin, Aaron a uwato dn ekewe aramas asor.
Iwe, a angei ewe dtemwdénin kuuch pwe asoren
tipis fan iten ekewe aramas, o niela. Iwe, a fori an-
gangen asoren tipis, usun chok ewe aeuin asoren
tipis a fori fan pusin itan. 16 A pwal uwato ewe
monin asoren kek o edni asor lon pwinglin an-
gangen alliikiin. 17 Iwe, a pwal uwato ewe asoren
mongo, a angei ekumwuch seni o keni me won
ewe rongen asor pach ngeni ewe asoren kek mi fis

iteiten rén. ) ) .
18 Miirin, Aaron a pwal niela ewe dtemwénin kow

me ewe dtemwdnin Sip pwe asoren kinamwe fén
iten ekewe aramas. Iwe, nolin Aaron kewe mwan
ra uwato chan ekewe montin asor ren, nge Aaron
a uti ngeni pwelin Unikin ewe rongen asor. *
19 Twe, ra angei Kkirisin ewe dtemwdnin kow me
kirisin ewe dtemwdnin sip, iel ewe mechan mi kiris
echok, ewe kiris mi pwoliela pisekin lon inisir,

ekewe folin lor me mwaérekeon ammiinir, 20 o iseis
meinisin won leupwen ekewe montiin asor. Miirin
Aaron a angei ewe kiris o kenala won ewe rongen
asor. 21 Nge ekewe leupwan me pelifichin pechen,
Aaron a assawa pwe eu asoren assaw fan mesen
ewe Samol mi Lapalap, pun iei usun Moses a fen

alluk.
22 Twe, wesin dn Aaron edni ekewe asoren tipis

me asoren kek pwal asoren kinamwe, a aitiela
polin won ekewe aramas o afeidchiilir. Mirin a
feitiu seni ewe rongen asor. # 23 Mirin, Moses me
Aaron ra tolong lon ewe imw mangaku ia aramas
ra churi Kot ie. Nge lupwen ra towu, ra afeidchu
ekewe aramas. Iwe, lingen ewe Samol mi Lapalap
a pwa ngeni ekewe aramas meinisin. 24 Iwe, ewe
Samol mi Lapalap a tinato ekkei o kenala ewe
asoren kek me ewe kiris mi nom won ewe rongen
asor. Nge lupwen ekewe aramas meinisin ra Kiina,
ra mweireir ren ar pwapwa o chapetiu lepwil.

10
Natap me Apihu ra tipis
10.1-7

1Iwe, n6lin Aaron kewe mwén iter Natap me
Apihu ra angei en me an sepien asoren oOtuot, ra
uwalong ekkei lon o iseis apach mi pwokus won.
Nge ei asor esap pin fan mesen ewe Samol mi
Lapalap, pun eu sokun asor Kot esap alliik ngeniir.
2 Twe, ewe Samol mi Lapalap a tinato ekkei o
kenirela pwe ra méla fdn mesan. 3 Miirin, Moses a
Ureni Aaron, “Iei usun wewen mine ewe Samol mi
Lapalap a apasa: Upwe pwardtd pwe ngang Ua pin

% 9:22: Num 6.22-26



LIFITIKOS 10:4 XxXviii LIFITIKOS 10:10

me lein chokewe ra kan ngeniei, nge tipwe pwal
alinga ai ling fdn mesen aramas meinisin.” Iwe,
Aaron a chok fanafanala.

4 Mirin, Moses a korato Misael me Elsafan noiin
Ussiel mwén, nge Ussiel pwin semen Aaron. Iwe,
a Ureniir, “Oupwe kaneto o ekiela pwimi seni lon
ewe imwenfel seni mangaku, pwe oupwe ekirewu
liikiin ewe ia aramas ra nonom ie.” 5 Iwe, ra feito
o ekirewu likiun ewe ia aramas ra nonom ie, usun
Moses a apasa, nge ekewe somd ra chiien Gfouf
Ufer lifen souasor. 6 Miirin, Moses a lireni Aaron me
noln kewe mwan iter Eleasar me Itamar, “Ousap
atorongauei mokiiremi, ousap pwal kamwei tifemi
pwe asisilen ami letipeta, pwe ousap maéla, nge
ewe Samol mi Lapalap esap pwal song ngeni un-
usen ewe mwichen aramas. Nge pwimi ekewe
chon Israel meinisin repwe kechtieiti afeiengauen
ewe kar, ewe Samol mi Lapalap a afisata. 7 Ousap
towu seni leasamalapen ewe imwenfel seni man-
gaku, pwe ousap madala. Pun d&n ewe Samol mi
Lapalap 160n epit a nonom womi.” Iwe, ra fori
usun mine Moses a kapas ngeniir.

Alliikiin me pwlingtin ewe wisen souasor
10.8-20

8 ITwe, ewe Samol mi Lapalap a kapas ngeni
Aaron, 9 “En me noum kana mwén ousap Unlmi
wain are sakau mi pwichikar, lupwen oupwe to-
long lon ewe imw mangaku ia aramas ra churiei
ie, pwe ousap mala. Iei eu allik esemwiich
ngenikemi me mwirimwirimi kana, seni eu tappin
aramas tori eu tippin. 10 Oupwe alefila lefilen
mettoch mi pin me mettoch resap pin, pwal lefilen
mettoch mi limengau me mettoch mi limdch.

11 Qupwe pwal aio6li ngeni ekewe aramasen Israel
ekewe allik meinisin ngang ewe Samol mi La-
palap tia ngeni Moses pwe epwe aiti ngeniir.”
12Twe, Moses a lireni Aaron me ndiin kewe mwén
mi chilen manau iter Eleasar me Itamar, “Oupwe
angei ewe asoren mongo lusun ewe asor won
ekkei ngeni ewe Samol mi Lapalap, pwe oupwe
mongo ewe pilawa esap wor iis lon likin ewe
rongen asor. Pun ei asor a unusen pin. 13 Oupwe
mongo ei asor lon eu leni mi pin, pun iei inetum
me inetin noum kewe mwén seni ewe asor ngeni
ewe Samol mi Lapalap. Pun iei usun Kot a alliik
ngeniei. * 14 Nge en me noum kewe mwén me
fefin oupwe ochoch leupwen ewe montiin asor mi
assaw pwal pechen lon sokun leni mi limoch. Pun

iei inetum me inetin noum kewe mwén seni an
ekewe aramasen Israel asoren kinamwe. 15 Iwe,
pechen ewe monln asor pwal leupwan mi assaw
repwe uweefengenireto me kirisin ekewe asor,
pwe repwe assawa fan mesen ewe Samol mi La-
palap, pun eu asoren assaw. Iwe, ei epwe inetum
me inetin noum kewe pwe wisemi fansoun mein-
isin, usun ewe Samol mi Lapalap a fen allik.” =

16 Twe, Moses a ais tichik usun mine ra fori
ngeni ewe atemwdnin kuuch, ewe moniin asoren
tipis. Nge a pwa pwe a kekila. Iwe, Moses a
song ngeni Eleasar me Itamar, nolin Aaron kewe
mwan mi chiien manau, a pwal Ureniir, 17 “Pwota
ousap ochoch fituken ewe monin asoren tipis
lon ewe leni mi pin? Pun ei mettoch a un-
usen pin, a ainet ngenikemi pwe oupwe uwei
foforingauen ewe mwichen aramas ren dmi fori

asoren amusamusen tipis fan iter fain mesen ewe
Samol mi Lapalap. * 18 Nengeni, ousap fen
uwalong chan ewe monin asor lon ewe leni mi
pin. Pwiinglin itd oupwe ochei fituken ewe moniin
asor lon ewe leni mi pin usun tia alliik ngenikemi.”
19 Twe, Aaron a Ureni Moses, “Nengeni, ikenai
ekewe aramas ra edni ar asoren tipis me asoren
kek fan mesen ewe Samol mi Lapalap, nge ekei
sokun feiengau ra toriei. Ifa usun, epwe pwing
fan mesen ewe Samol mi Lapalap ai Uipwe ochei
fituken ewe moniin asoren tipis?” 20 Nge lupwen
Moses a rongorong ekei kapas, a menemen ren.

11
Man mi liméch me limengau
11.1-47
(Tut 14.3-21)

1 Twe, ewe Samol mi Lapalap a kapas ngeni
Moses me Aaron, 2 “Oupwe Ureni ekewe aramasen
Israel, ‘Ikkei ir ekewe moniimanau oua tongeni

ochoch me lein man meinisin won fantifan: 3 Oua
tongeni ochoch ekewe man meinisin mi keang

kiin pachapacher o liilisefdli ener. 4 Nge ousap

ochoch ekewe man mi chok lulusefdli ener ika
keang chok kiin pachapacher: Ewe kamel epwe

limengau ngenikemi, pun a liulusefdli anan, nge
esap keang kiin pachapachan. 5 Pwal ewe man
itan pacher mi nom won achau epwe limengau
ngenikemi, pun a liluseféli anan, nge esap keang
kiin pachapachan. ¢Iwe, ewe lisangi epwe limen-
gau ngenikemi, pun a lultsefdli anan, nge esap
keang kiin pachapachan. 7 Nge pik epwe pwal

limengau ngenikemi, pun a keang kiin pacha-
pachan, nge esap liiliisefdli anan. 8 Ousap fokun
ochoch fituken ekei man, ousap pwal fokun at-
apa ekei man men md, pun repwe limengau
ngenikemi.

9Iwe, oua tongeni mongo ekewe ik meinisin mi

nom lon koluk ika leset a wor ililir me torOtner.
10 Nge ekewe moniimanau mi nom leset ika lon

koluk esap wor ililir me tordtuiner, ese lifilifil ika
ra kiikin ika ra watte, repwe anioput ngenikemi.
11 Twe, repwe chok anioput ngenikemi. Ousap
mongo fituker, nge are ra mala, repwe pwal an-
ioput ngenikemi. 12 M6nilimanau meinisin mi nom
lon koluk ika leset esap wor ililir me tOr6iner
repwe chok anioput ngenikemi.

13Iwe, ikkei iten ekewe machang ousap ochoch
fituker, pun repwe anioput ngenikemi: Ikel me
sokopaten ikel iter wolcher me osprei, 14 ekewe
machang iter kait me sokopaten machang iter
falkon, 15 iteiten sokopaten dngd, 16 ewe machang
itan ostrich, kawakawen lepwin, nip6iiwanei,
sokopaten kawakaw, 17 fukuro, niwandk me ewe
machang itan ipis, 18 niaupinik, ekewe machang
iter pelikan me karion wolcher, 19 6ropwech pwal
iteiten sokopaten 0r0, ewe machang itan hupo me
potte.

20 Twe, ekewe kiikiin man meinisin mi dkkas,
nge ra pwal t0 won fofoch atitiir, repwe anioput
ngenikemi. 21 Nge me lein ekewe kiiklin man mi
akkas o to won fofoch atitiir oua tongeni mongo
ekewe mi wor afor, pwe ra tongeni mwetemwet
won pwiul. 22 Ikkei ir ekewe kiikiin man oua
tongeni mongo: sokopaten lifichimas, sokopaten

lifichimas mi akkasfetal, sokopaten korongi, pwal
sokun lifichimas mi nom won fetil. 23 Nge ekewe
lusun kiikiin man mi dkkds, a pwal wor fofoch
altur, repwe anioput ngenikemi.

24 Are dmi oua atapa ekei man, oupwe limengau.
Iwe, eman mi atapa ekel man men ma, epwe
limengau tori lekuniol. 25 Nge eman mi uwei
eman lein ekei man men ma epwe sopuni tifan o
limengau tori lekuniol. 26 Iteiten man mi kinikin
kiin pachapacher, nge resap keang ika resap pwal
lulisefali ener, repwe limengau ngenikemi. Eman
mi atapa ekei man men méa epwe pwal limen-
gau. 27 Iwe, ekewe man mi fetal won poir me
pecher, nge a chok wor kiin atitiir, repwe limen-
gau ngenikemi. Eman mi atapa ekei man men
ma epwe limengau. 28 Nge eman mi uwei ekei
man men ma epwe sopuni lfan o limengau tori
lekuniol. Ekei man repwe limengau ngenikemi.

29 Twe, ikkei ir ekewe mantotd mi t0 won
pwil repwe limengau ngenikemi: eman man itan
wisel, nakich, sokopaten koluf, 30 litopach, ni-
paroch, kuel, sokun kuel mi nom leppi me niktich.
31 Ekei man me lein ekewe mantoté repwe limen-
gau ngenikemi. Eman mi atapa inisir men ma
epwe limengau tori lekuniol. 32 Nge ika eman lein
ekei man a méla o turutiu won och mettoch, ewe
mettoch epwe limengau, ese lifilifil ika a for seni
mwich, ika echo tf, ika silin man, ika eu tuk, ika
sokopaten sepi aramas ra aea. Iwe, ewe mettoch
epwe soso lon koluk, epwe pwal limengau tori
lekuniol, nge miirin epwe limoch. 33 Iwe, are eman
me lein ekewe man men mda epwe turulong lon
eu sepi mi for seni pwiil, meinisin mine a nom

lon epwe limengau, kopwe pwal amokki ewe sepi.
34 Nge are chichin ewe sokun sepi mi limengau a
niti och mongo, ewe mongo epwe limengau, pwal
kolukun in mi nom lon epwe limengau. 35 Iwe,

are eman lein ekewe kikiin man men mad a torii
och mettoch, epwe limengau, ese lifilifil ika eu

lenien um ika eu sitof, repwe chok katala. Iwe,
ekel mettoch ra limengau, repwe pwal limengau
ngenikemi. 36 Nge ika ewe man epwe turulong
lon kolukun eu miich ika eu chontttu, epwe chok
limoch. Iwe, nge mine a torii ekewe kiikiin man
men ma epwe limengau. 37 Are eman lein ekewe

kiiklin man men md a turutiu won foiin iré fén iten
fofot, ekewe foiin ird repwe chok limoch. 38 Iwe,

are ekewe fotn ird ra nom lon chéchon, nge eman
lein ekewe man men ma a turutiu won, ekewe
fotn ird repwe limengau ngenikemi.

39Iwe, are eman lein ekewe man dmi mi tongeni
ochoch a puisin méla, nge eman a atapa, dtewe epwe
limengau tori lekuniol. 40 Nge eman mi ochoch
ewe man men ma epwe sopuni ufan, i epwe pwal
nom lon tettelin chon limengau torilekuniol. Iwe,
eman mi eki ewe man mi mé epwe sopuni ufan,
epwe pwal nom lon tettelin chon limengau tori
lekuniol.

41 Jteiten mantété mi t6 won pwiil repwe an-
ioput ngenikemi. Ousap fokun ocheer. 42 Man
meinisin mi td6 won upwer lepwil, pwal mein-
isin mi t6 won fofoch pecher ika lap seni, ousap
ocheer, pun ra anioput. 43 Qusap alimengauakemi
ren ekewe mantotd, pwe ousap nom lon tettelin
chon limengau. 44 Pun ngang ewe Samol mi La-
palap &mi we Kot. Iei mine oupwe piuisin apinikemi

pwe oupwe pin, pun ngang ta pin. Ousap pisin
alimengauakemi ren ekewe mantotd mi t0 won
pwil. = 45 Ngang ewe Samol mi Lapalap Ua
emwenikemiiwu seni ewe fantii Isip pwe tipwe dmi
Kot. Iei mine oupwe pin, pun ngang ua pin.””

46 Tei ewe alliik fanadsengesin ekewe man me
machang, fandsengesin mOnlimanau meinisin mi
nom leset me lekoluk, pwal fanasengesin ekewe
mantétd meinisin mi t6 won pwiil. 47 Ei alliik
a alefila lefilen mine a limengau ika limdch,
pwal lefilen ekewe moniimanau aramas ra tongeni
ochoch me ekewe resap tongeni ochoch.

12

Angangen limelim fin iten fefin miirin ar nétinot
12.1-8
1 Iwe, ewe Samol mi Lapalap a ngeni Moses

ekei alliik 2 fdn iten ekewe aramasen Israel: Are
eman fefin a pwopwo o ndlini eman at, neminewe

epwe nom lon tettelin chon limengau lon tikiikiin
fisu rén, usun chok an limengau lon fansoun an
samaun fefin. 3 Nge lon awaluen rén ewe kiikiin
at epwe sirkomsais. 4 Mirin, ewe fefin epwe pwal
witiwit lon tkikin ilik me tliingat rén tori epwe
limo6ch seni chan. Esap tongeni atapa och mettoch
mi pin, esap pwal tongeni feila ren ewe imwenfel
seni mangaku toria unus ranin an limelim. # SNge
are ewe fefin a noliini eman nengin, neminewe
epwe limengau lon ukikin ruu wik, usun chok
an limengau lon fansoun an samaun fefin. Miirin

epwe pwal witiwit lon tikiikiin wone me wonu rén
tori epwe limdch seni chan.
6 Iwe, lupwen ra wesochiila rdnin an limelim,

ese llﬁhﬁl ika an limelim fén iten eman at ika
eman nengin, epwe uwato eman lam eu ierin

leasamalapen ewe imw mangaku ia aramas ra
churi Kot ie ren ewe souasor, pwe an asoren
kek, epwe pwal uwato eman apansisiin lisom
ika eman lisom pwe an asoren tipis. 7 Iwe, ewe
souasor epwe edniir asor fdn mesen ewe Samol mi
Lapalap o fori asoren amusamusen tipis fan iten
ewe fefin. Murin epwe limoch seni chan. Iei ewe
allik fan iten ekewe fefin mi nounot, ese lifilifil
ika ra notlni at ika nengin. 8 Nge are ewe fefin
esap tufich ngeni an epwe uwato eman lam, epwe
chok uwato ruoman lisom ika ruoman apansusiin
lisom, eman féan iten asoren kek, nge pwal eman
fan iten asoren tipis. Iwe, ewe souasor epwe fori
asoren amusamusen tipis fan iten ewe fefin pwe
epwe limdch. #

13

Alliik féin iten sokopaten kilingau, niwangir me
nuumw

13.1-14.57 . )

1 Iwe, ewe Samol mi Lapalap a Ureni Moses

me Aaron, 2 “Are eman aramas a wor och pwo
won inisin, ika och tir ika och tikepwechepwech,
a tongeni wiliti eu kilingau mi afeiengau * won
inisin, repwe emwenala ren ewe souasor Aaron

¥ 12:8: Luk 2.24 * 13:2: Ewe kilingau mi afeiengau a
pachelong sokopaten samaun Uinlichen aramas, pwal kainapan me
rupun pwotur.

ika ren eman lein mwirimwirin kewe. 3 Iwe, ewe
souasor epwe nenengendchi ewe kilingau won
inisin ewe aramas. Nge are a pwechepwechela
uloulen ewe ia a kilingau ie, are a pwal pwa pwe
ewe Kkilingau a enalong silin, ewe aramas a eéni
eu kilingau mi afeiengau. Iwe, wesin dn ewe
souasor nenengendchi ewe aramas, epwe anomu
lon tettelin chon limengau. 4 Nge are ewe kilingau
a pwechepwech won, nge esap enalong silin, are
uloulan resap pwal pwechela, ewe souasor epwe
aimwuela ewe aramas lon uikikin fisu rén. > Iwe,
lon ewe afisuen rdn ewe souasor epwe nenen-
genodchusefdli ewe aramas. Nge are a kiina pwe
ewe kil esap lapala, esap pwal tofetal won silin,
ewe souasor epwe aimwiiela ewe aramas pwal lon
ukikin fisuran. 6Iwe, lon afisuen ran ewe souasor
epwe nenengenochisefdli ewe aramas. Nge are
ewe kil a aromomo, esap pwal tofetal won silin,
ewe souasor epwe anomu lon tettelin chon limdch.
Ewe kil och tir echok. Ewe aramas epwe sopuni
Ufan, mirin epwe lim6ch. 7 Nge are ewe tir a tofetal
won silin ewe aramas murin an pwari ngeni ewe
souasor inisin o nom lon tettelin chon limoch, ewe
aramas epwe liwinsefélila ren ewe souasor. 8 Iwe,
ewe souasor epwe nenengenodchusefdli ewe ara-
mas. Nge are ewe tir a tofetal won silin, ewe soua-
sor epwe anomu ewe aramas lon tettelin chon
limengau, pun a eéni och kilingau mi afeiengau.

9 Iwe, are eman aramas a eidni och kilingau
mi afeiengau, repwe emwenala ewe aramas ren
ewe souasor, 10 pwe epwe nenengendchii. Nge
are a wor eu pwo mi pwechepwech o tloilen
ewe ia a pwo ie ra pwechela, are a pwal para-

par fituken lon ewe pwo, 11 iei eu kilingau mi
afeiengau won inisin ewe aramas mi nom seni
chok me lom. Iwe, ewe souasor epwe anomu i
lon tettelin chon limengau. Esap chiien aimwtiela
ewe aramas ren an epwe nenengeniseféli, pun a
fen limengau. 12 Nge are ewe souasor a kiina pwe
ewe kilingau a rangewu won inisin ewe aramas o
chodtila won inisin seni won mdokiiran tori pechen,
13 ewe souasor epwe nenengendchli ewe aramas.
Are ewe kilingau mi afeiengau a pwoliiela unusen
inisin, ewe souasor epwe anomu ewe aramas lon
tettelin chon limdch. Iwe, pokiten unusen inisin
a pwechela, a limoch. 14 Nge are a pwa fituk mi
parapar won inisin ewe aramas, epwe limengau.
15Twe, ewe souasor epwe nenengendochii ewe fituk
miparapar o anomu ewe aramas lon tettelin chon
limengau. Fituk mi parapar a limengau, pun iei
eu kilingau mi afeiengau. 16 Nge are ewe fituk
mi parapar won ewe aramas a siwil ngeni fituk
mi pwechepwech, epwe feito ren ewe souasor.
17Twe, ewe souasor epwe nenengendchi ewe ara-
mas. Nge are ewe kil a pwechela, ewe souasor
epwe anomu ewe chon samau lon tettelin chon
limd6ch, pun a limdch.

18 Are a wor eu mach mi fen mo won inisin eman
aramas, 19nge miirin a pwilkkiiwu eu pwo mipwech
lerasen ewe mach ika eu pwo mi tikeparepwech,
ewe aramas epwe akiinangeni ewe souasor inisin.
20 Iwe, ewe souasor epwe nenengendchlii machen
ewe aramas. Pun ika a pwa pwe ewe kil lon
ewe mach a enalong silin o uiloilan ra pwechela,
ewe souasor epwe anomu ewe aramas lon tettelin
chon limengau. Iei eu kilingau mi afeiengau a

pwiikiiwu me lon ewe mach. 21 Are ewe souasor a
nenengenodchli ewe mach o kiina pwe tilotilen won
resap pwechela, are ewekillon esap pwal enalong
silin pwe a aromomo, mirin ewe souasor epwe
aimwtiela ewe aramas lon Ukiiklin fisu rén. 22 Nge
are ewe kil a tofetal won inisin ewe aramas, ewe
souasor epwe anomu lon tettelin chon limengau,
punieieukilingau mi afeiengau. 23Nge ika ewe kil
esap lapala, esap pwal tofetal, a chok eu lemomon
mach. Iwe, ewe souasor epwe anomu ewe aramas
lon tettelin chon limdch.

24 Are eman a kar, nge mirin ewe kar a wil-
iti eu kil mi tikeparepwech ika pwech, 25 ewe
souasor epwe nenengenodchlii ewe kar. Nge are
uloulen ewe ia a kar ie a pwechela, are ewe kil
a pwal enalong silin, iei eu kilingau mi afeien-
gau. Iwe, ewe souasor epwe anomu ewe aramas
lon tettelin chon limengau, pun a samaun rupun
pwotlr. 26 Are ewe souasor a nenengenochii ewe
kar o kiina pwe tldllen won resap pwechela, are
ewe kil esap pwal enalong silin pwe a aromomo,
mirin ewe souasor epwe aimwuela ewe aramas
lon ikikin fisu ran. 27 Iwe, lon afisuen rian ewe
souasor epwe nenengeniseféli ewe aramas. Nge
are ewe kil a tofetal won inisin, ewe souasor epwe
anomu ewe aramas lon tettelin chon limengau,
pun iei eu kilingau mi afeiengau. 28 Nge are ewe
kil esap lapala, esap pwal tofetal won silin pwe
a aromomo, a chok eu pwo seni ewe kar. Iwe,
ewe souasor epwe anomu ewe aramas lon tettelin
chon limoch, pun iei eu lemomon kar.

29 Are eman mwan ika eman fefin a kilingau
won mokiiran ika won ngéachin, 30 ewe souasor

epwe nenengenochl ewe kilingau. Nge are ewe
kilingau a enalong silin, are ilotilen won ra pwal
oleol o Ulongau, ewe souasor epwe anomu ewe
aramas lon tettelin chon limengau. Iei eu kil mi
pwerik, eu kilingau mi afeiengau won maokiiran
ika won ngéchin. 31 Nge are ewe souasor a nenen-
genochi ewe kilingau mi pwerik o kiina pwe esap
enalong silin, esap pwal wor tlotlan mi chol won,
ewe souasor epwe aimwiuela ewe aramas mi Uri
kilingau mi pwerik lon tikiikiin fisu ran. 32Iwe, lon
afisuen rdn ewe souasor epwe nenengendchusefali
kilingauen ewe aramas. Nge are ewe kil mi pw-
erik esap lapala, are esap wor ulollen won mi
oleol, esap pwal enalongsilin, 33 ewe aramas epwe
rais0u, nge esap rdisOu won ewe kil mi pwerik.
Miirin, ewe souasor epwe aimwiela ewe aramas
pwal lon Ukiiklin fisu rdn. 34 Iwe, lon afisuen rin
ewe souasor epwe nenengendchusefali kilingauen
ewe aramas. Nge are ewe kil mi pwerik esap
lapala, esap pwal enalong silin, ewe souasor epwe
anomu ewe aramas lon tettelin chon limoch. Iwe,
epwe sopuni Uifan, miirin epwe limoch. 35 Nge are
ewe kil mi pwerik a tofetal won inisin miirin an
nom lon tettelin chon limdch, 36 ewe souasor epwe
nenengendochusefdli ewe aramas. Pun ika ewe Kkil
mi pwerik a tofetal won inisin, ewe souasor esap
chilen ekiekin kiitta ewe 1loll mi oleol, pun ewe
aramas a limengau. 37 Nge are ewe souasor a
kiina pwe ewe kil mi pwerik esap lapala, pwe ra
pwiikutd tlotlan mi chol won o ewe kil mi pwerik
a mo, ewe aramas a limoch. Iwe, ewe souasor
epwe anomu ilon tettelin chon limdch.

38 Are a wor tikepwechepwech won inisin eman

mwan ika eman fefin, 39 ewe souasor epwe nenen-
genochi ewe aramas. Nge are ewe tikepwechep-
wech won inisin esap nien lingewu, a chok iri eu
kil. Iwe, ewe aramas a limoch.

40 Are eman mwéan a mworola meten mokiiran,
ewe aramas a mongopal, nge a chok nom lon
tettelin chon limoch. 4! Iwe, are eman mwén a

mworola meten mgkiren eten mesan me meten
esen mongon, a chok pal eten mesan, nge a nom

lon tettelin chon liméch. 42 Nge are a wor eu kil
mi parepwech won pallen mokuran ika won eten
mesen ewe mwan, iei eu kilingau mi afeiengau a

Uri won mokiran ika won eten mesan. 43 Mirin,
ewe souasor epwe nenengendchlii ewe mwén. Nge

are ewe pwo won pallen mokiran ika won eten
mesan a tikeparepwech usun chok eu kilingau mi
afeiengau won inis, 44 ewe aramas a limengau.
Iwe, ewe souasor epwe anomu ewe aramas lon
tettelin chon limengau, pun a edni eu kilingau mi
afeiengau won mokuran.

45 ITwe, eman mi eéni eu kilingau mi afeiengau
epwe Ufouf Uf mi kam o atorongaua mokiiran,
epwe pwal pwoliiela awan o kokko, “Ua limengau,
Ua limengau.” 46 Epwe chék nonom lon tettelin
chon limengau lon tkikin langatamen fansoun
an edni ewe samau. Iwe, epwe imwiila lon lenian
likiin ewe ia aramas ra nonom ie.

47 Iwe, are a wor niwangir won echd uf, ese

lifilifil ika ewe Uf a for seni llen man ika seni
sokun silin ird, 48 are a nom won echd mangaku

mi for seni sokun silin ird ika seni lilen man, are
a pwal nom won silin man ika won och pisek mi
for seni silin man, 49 are ei niwangir a antuefetil

ika anuepar, iei eu niwangir mi chofetal. Iwe,
repwe aklina ngeni ewe souasor. 50 Ewe souasor
epwe nenengendchi ewe niwangir o aimwiela
ewe pisek lon uikiikiin fisu rén. 51 Nge lon afisuen
ran epwe nenengendchuisefili ewe niwangir. Iwe,
are ewe niwangir a lapala won ewe uf ika won
ewe mangaku ika won ewe silin man, ese lifilifil
met sokun aean ewe silin man, ewe niwangir a
fokun ngau, ewe pisek a limengau. 52 Iwe, ewe
souasor epwe kenala ewe pisek. Pokiten ewe
niwangir a fokun ngau, epwe chok kekila.

53 Nge are ewe souasor a nenengenOchiiseféli
o kiina pwe ewe niwangir esap lapala won ewe
uf ika won ewe mangaku ika won och seni silin
man, >4ewe souasor epwe alliik pwe repwe sopuni
ewe pisek mi niwangir. Mirin epwe aimwlela
pwal lon tikikiin fisu rdn. 35 Mirin, ewe souasor
epwe nenengendchusefdli ewe pisek mi niwangir
mirin an sop. Nge are ewe niwangir esap siwil
anuanlin, inamwo are esap pwal lapala, ewe pisek
a chok limengau. Kopwe chok kenala ewe pisek,
ese lifilifil ika ewe niwangir mi ngau a nom lon ika
lukin.

56 Nge are ewe souasor a nenengendchisefdli o
kiina pwe ewe niwangir a aromomo miirin an sop,
epwe kamwewu ewe ia a niwangir ie me won ewe
uf ika ewe silin man ika ewe mangaku. 57 Iwe, are
ewe niwangir a pwasefdl me miurin won ewe ufika
won ewe mangaku ika won och pisek seni silin
man, ewe niwangir a chofetal. Kopwe chok kenala
ewe pisek mi ngau niwangirin. 58 Nge are niwan-
girin ewe uf ika ewe mangaku ika och pisek mi
for seni silin man a mola muirin om sopuni, kopwe

chok sopuni fan aruuan. Mirin epwe limdch.”

59 Tei ewe alliik fan iten ewe niwangir mi fokun
ngau won Uf mi for seni tlen man ika seni sokun
silin ird ika won mangaku are pwal och pisek mi
for seni silin man, pwe epwe fat ika och pisek a
lim0ch ika a limengau.

14

1 Twe, ewe Samol mi Lapalap a ngeni Moses
2 ekei alltik fan iten eman mi eéni eu kilingau mi
afeiengau lon rénin an limelim: Repwe emwenato
ewe aramas ren ewe souasor, * 3nge ewe souasor
epwe feila likklin ewe leni ia aramas ra nonom ie.
Iwe, ewe souasor epwe nenengendchii ewe chon
samau. Nge are ewe kilingau mi afeiengau a mola
seni, 4 ewe souasor epwe alliik pwe repwe uwato
fén iten ewe epwe limelim ruoman machang mi
manau o limdch, mwiich seni ewe ird itan setar,
ekam mangaku mipar pwal iiliin ewe ird itan isop.
5 Iwe, ewe souasor epwe alliik pwe repwe niela
eman me lein ekewe machang asen eu sepi mi
for seni pwiil, nge lon ewe sepi epwe wor koluk
mi mirina. 6 Mirin epwe angei ewe machang mi
chiien manau fiti ewe mwich seni ewe iréd setar,
ewe ekam mangaku mi par me uliin ewe ird isop, o
atukurelong lon chan ewe machang a fen ninnila
asen ewe koluk mi miirina. 7 Iwe, epwe dsupu ewe
cha fan fisu won ewe aramas, pwe epwe limoch
seni an kilingau mi afeiengau. Miirin, ewe souasor
epwe anomu ewe aramas lon tettelin chon limdch,
epwe pwal dssala ewe machang mi chiien manau

% 14:2: Mat 8.4; Mark 1.44; Luk 5.14; 17.14

lemadl. 8 Nge ewe aramas mi mochen limdch epwe
sopuni ufan o raisol uloiilan meinisin, epwe pwal
titd pwe epwe limoch. Mirin a tongeni tolong
lon ewe leni ia aramas ra nonom ie, nge epwe
chok nom likiin imwan lon tikiikiin fisu réan. ° Iwe,
lon afisuen rian epwe raisoiila mokiiran meinisin
pwal aliisan me fotiin, epwe pwal raisou tlotlan
meinisin. Mirin epwe sopuni ufan o tutu. Iwe,
epwe limdoch.

10 Nge lon awaluen rdn epwe uwato ruoman

dtemwdnin lam me eman liefefinin lam eu ierir
esap wor terir Epwe pwal uwato limu paun

pilawa mi amas o miurina a nofitfengen me apiira,
pwal ina epwe Ukiiklin esop kuoch noppuk. 11 Iwe,
ewe souasor mi fori ewe angangen limelim epwe

emwenato ewe aramas mi mochen limelim fiti
an kewe asor mwen ewe Samol mi Lapalap

leasamalapen ewe imw mangaku ia aramas ra
churi Kot ie. 12 Miirin, ewe souasor epwe angei

eman me lein ekewe dtemwénin lam o eéni asor
fan iten asoren pupungau fitifengen me ewe esop

kuoch noppuk. Iwe, epwe assaweer fan mesen
ewe Samol mi Lapalap pwe eu asoren assaw.
13 Miirin epwe niela ewe lam lon ewe leni mi pin,
ewe ia ra niela ie ewe montiin asoren tipis me ewe
monin asoren kek. Pun ewe asoren pupungau
inetin ewe souasor usun chok ewe asoren tipis,
a pwal unusen pin. 14 Iwe, ewe souasor epwe
angei ekis chan ewe moniin asoren pupungau o
tofi ngeni emin fan pelifichin selingen atewe mi
mochen limoch, pwal ngeni atitiilapen pelifichin
pOiin me pechen. 15 Miirin, ewe souasor epwe
angei ekis seni ewe esop kuoch noppuk o nina-

long lon pelimongiin piisin péiin. 16 Iwe, epwe
atukalong atitiin pelifichin potnlon ewe noppuk o
dsupu fan fisu ekis seni ewe noppuk fan mesen ewe
Samol mi Lapalap. 17 Nge ekis seni ewe noppuk
mi chlien nom lepdlin epwe tofi ngeni emin fan
pelifichin selingen &tewe mi mochen limdch, pwal
ngeni autlin pelifichin péiin me pechen. Nge epwe
chok tofatd ewe noppuk won ewe ia a fen tofata
ie chan ewe moniin asoren pupungau. 18 Iwe,
lusun ewe noppuk mi chiien nom lepdin epwe
epiti ngeni mokiiren tewe mi mochen liméch. Ren
ei ewe souasor epwe fOri asoren amusamusen
tipis fan iten ewe aramas fan mesen ewe Samol
mi Lapalap. 19 Miirin, ewe souasor epwe edni ewe
asoren tipis, pwe epwe fori asoren amusamusen
tipis fan iten dtewe mi mochen limoOch seni an
limengau. Nge miirin epwe niela ewe monin
asoren kek. 20 Iwe, ewe souasor epwe keni ewe
asoren kek me ewe asoren mongo won ewe ron-
gen asor. Iei usun ewe souasor epwe fori asoren
amusamusen tipis fan iten ewe aramas. Iwe, epwe
limoch.

21 Nge are ewe aramas a woOlingau pwe esap
tufich ngeni an epwe uwato ei ukukiin, epwe

chok uwato eman dtemwdnin lam fin iten asoren
pupungau epwe assaw, pwe epwe fis asoren

amusamusen tipis fan itan. Epwe pwal uwato
ruu paun pilawa mi amas o miirina nofitfengen
me apura fan iten asoren mongo, pwal ina epwe
ukikiin esop kuoch noppuk. 22 Iwe, epwe pwal
uwato ruoman lisom ika ruoman apansisin li-
som ukukin chdk an tongeni, eman epwe fan iten
asoren tipis, nge ewe eman epwe fan iten asoren

kek. 23 Iwe, lon awaluen ran epwe uwato ekei

montin asor fin iten an limelim ren ewe souasor
leasamalapen ewe imwenfel seni mangaku mwen

ewe Samol mi Lapalap. 24 Miirin, ewe souasor
epwe angei ewe lam me ewe esop kuoch noppuk
fan iten asoren pupungau o assaweer fan mesen
ewe Samol mi Lapalap, pwe eu asoren assaw.
25 Twe, ewe souasor epwe niela ewe lam fén iten
asoren pupungau. Mirin epwe angei ekis chan
o tofi ngeni emin fan pelifichin selingen dtewe mi
mochen limoch, pwal ngeni atitiilapen pelifichin
pOlin me pechen. 26 Epwe pwal ninalong ekis ewe
noppuk lon pelimonglin plsin polin 27 0 dsupu fan
fisu ekis seni ewe noppuk ren atitiin pelifichin
pOin fdn mesen ewe Samol mi Lapalap. 28 Miirin,
ewe souasor epwe tofi ekis seni ewe noppuk mi
chiien nom lep6iin ngeni emin fan pelifichin selin-
gen atewe mimochen limoch, pwal ngeni atitiilapen
pelifichin p6lin me pechen. Nge epwe chok tofata
ewe noppuk won ewe ia a fen tofatd ie chan
ewe moOnln asoren pupungau. 29 Iwe, lusun ewe
noppuk mi chiien nom lep6iin ewe souasor epwe
epiti ngeni mokiiren dtewe mi mochen limoch, pwe
epwe fori asoren amusamusen tipis fan itan fan
mesen ewe Samol mi Lapalap. 30 Mirin, epwe

edni asor ekewe ruoman lisom ika ekewe ruo-
man apansisun lisom tikiikiin &n ewe aramas ton-

geni. 31 Epwe edni asor eman fin iten asoren
tipis, nge ewe eman fin iten asoren kek fitifengen
me ewe asoren mong0. Iei usun ewe souasor
epwe fOri asoren amusamusen tipis fan mesen
ewe Samol mi Lapalap fén iten ewe aramas mi
mochen limoch. 32 Iei ewe alliik fan iten ewe

aramas mi edni ewe kilingau mi afeiengau esap
tufich ngeni an epwe uwato ekewe sokun asor fan
iten an limelim.”

33 Iwe, ewe Samol mi Lapalap a tireni Moses me
Aaron, 3¢ “Lupwen oupwe tolong lon ewe fani
Kanaan uUpwe ngenikemi pwe fantiemi, nge tpwe
awora eu nuumw mi chofetal lon eu imw won
fanliemi, 35 dtewe imwan ewe epwe feito o asile
ngeni ewe souasor, ‘Ua kiina och me lon imwei
mi usun chék nuumw.” 36 Mirin, ewe souasor
epwe alliik pwe chon ewe imw repwe towu seni
fiti pisekir me mwen an epwe tolong pwe epwe
nenengendchlt ewe nuumw, pwe esap wor och
mettoch mi nom lon ewe imw epwe tolong lon
tettelin limengau. Mirin, ewe souasor epwe to-
long lon ewe imw 37 0 nenengendchii ewe nuumw.
Nge are aniien ewe nuumw mi nom won etippen
ewe imw a aroantien fetil ika aroantepar, are
ewe nuumw a pwal ekis pwangenalong ewe etip,
38 ewe souasor epwe towu me lon asamalapen
ewe imw o lokkenala lon tikiiklin fisu rén. 39 Nge
lon afisuen rdn ewe souasor epwe liwinsefaliti
ewe imw o0 nenengeni. Iwe, are ewe nuumw a
lapala won etippen ewe imw, 40 ewe souasor epwe
allik pwe repwe dmwetawu ekewe fau mi nuumw
0 atururela lon eu leni mi limengau likin ewe
telinimw. 41 Iwe, epwe pwal alliik pwe repwe
0rooti omwotowun etippen pwelin lon ewe imw.
Nge mine ra 0r00ti repwe aturalong lon eu leni
mi limengau liikiin ewe telinimw. 42 Mtrin repwe
angei ekoch fau o siwilirelong lerasen ekewe fau
ra kdmwetewu, repwe pwal omwotowusefali ewe
imw.

43 Nge are ewe nuumw a pwlkisefdlitd lon

ewe imw mirin ar dmwetawu ekewe fau me ar
Orooti omwotowun ewe imw, pwal lupwen ar

omwotowusefili, #¢ ewe souasor epwe feila o nen-
geni. Iwe, are ewe nuumw a lapala lon ewe imw,
ewe nuumw a fokun ngau. Ewe imw a limengau.
45 ITwe, ewe imw epwe kata, nge folin, irdn me
omwotowun meinisin repwe uweerewu seni lon
ewe telinimw o atururela lon euleni milimengau.
46 Nge i0 mi tolong lon ewe imw, lupwen a ke-
sipela, epwe limengau tori lekuniol. 4716 kana ra
konola lon ewe imw ika mongo lon repwe sopuni
ufer.

48 Are ewe souasor epwe feito o nenengendchi
ewe Imw, nge ewe nuumw esap pwukusefal
miirin ar omwotowu ewe imw, ewe souasor epwe
anomu ewe imw lon tettelin limdch, pun ewe
nuumw a mola. 49 Iwe, ren angangen limelimen
ewe imw, ewe souasor epwe angei ruoman kikiin
machang pwal mwtich seni ewe ira setar, ekam
mangaku mi par me iliin ewe ird isop. 50 Epwe
niela eman lein ekewe machang asen eu sepi mi
for seni pwiil, nge lon ewe sepi epwe wor koluk
mi miirina. 51 Mirin epwe angei ewe mwlich seni
ewe ird setar, illin ewe ird isop me ewe ekam man-
gaku mi par fiti ewe machang mi chiien manau, o
atukurelong lon chan ewe machang a fen ninnila
asen ewe koluk mi miirina. Iwe, epwe dsupu ewe
cha fan fisu ngeni ewe imw. 52 [ei usun ewe soua-
sor epwe limeti ewe imw ren chan ewe machang
me ewe koluk mi mirina, ren ewe machang mi
chiien manau me ewe mwich seni ewe ird setar,
pwalren tiliin ewe ird isop me ewe ekam mangaku

mi par. 53 Mirin epwe dssala ewe machang mi
chilen manau seni lon ewe telinimw, pwe epwe
assilalemadl. Ieiusun ewe souasor epwe fori asoren
limelim fan iten ewe imw, iwe, epwe limoch.”

>4Tkkei ekewe alliik fan iten sokopaten kilingau
mi afeiengau: fan iten kilingau mi pwerik, 55 fan
iten niwangirin uf ika nuumw lon imw, 56 fan iten
pwoon won inis ika tir ika och tikepwechepwech.
57 Ren ekei allik epwe pwa inet eman aramas
ika och mettoch a limengau ika limoch. Ikkei
ekewe alliik fin iten kilingau mi afeiengau, fan
iten niwangir me nuumw.

15

Alliik usun chonti mi limengau a towu seni inisin
aramas
15.1-33
1Twe, ewe Samol mi Lapalap a ngeni Moses me

Aaron ekei alliik 2fan iten ekewe aramasen Israel:
Are och chonl a towu seni ewe kiiklin inis seni
eman mwdin, ewe chonl a limengau, 3 ese lifilifil

ika ewe chont a chiien pu seni ika a tikitiu, a chok
limengau. 4 Iteiten kieki dtewe mi pu seni och
chonu a kon lon epwe limengau. Pwal mettoch
meinisin mine dtewe a mot won repwe limengau.
> Iwe, eman mi atapa kien dtewe epwe sopuni tifan
o tiitli, nge epwe limengau tori lekuniol. 6 Nge i6 a
mot won och mettoch dtewe mi pu seni och chonu
a fen mot won, epwe sopuni iifan o tiitli, nge epwe
limengau tori lekuniol. 7 Nge i6 a atapa inisin
dtewe mi pu seni och choni epwe sopuni tfan o
titd, nge epwe limengau tori lekuniol. 8Iwe, are
atewe mipu senioch chonti a atufatd won eman mi

limo6ch, dtewe mi limdch epwe sopuni lifan o titd,
nge epwe limengau tori lekuniol. 9 Nge iteiten

sokun lenien mot aramas ra aea le mot won man
epwe limengau, are dtewe mi pu seni och chonu

a mot won. 1016 a atapa och mettoch dtewe mi
pu seni och chonii a chouni, epwe limengau tori
lekuniol. Nge i6 a eki ei sokun mettoch epwe
sopuni Ufan o titld, nge epwe limengau tori leku-
niol. 11 Iwe, are dtewe mi pu seni och chontli epwe
atapa eman, nge esap mwo rupuri poun lon koluk,
dtewe a atapa epwe sopuni Ufan o tiitl, nge epwe
limengau torilekuniol. 12Nge are dtewe mi pu seni
och chonl epwe atapa eu sepi mi for seni pwil,
ewe sepi epwe Ommok. Nge ika ewe sepi a for seni
mwlch, epwe chok tottol lon koluk.

13 Lupwen ewe choni a ukiitiu le pu, ewe mwaén
epwe plsin aawit lon Ukikin fisu rdn fan iten
an limelim. Miirin epwe sopuni ufan o titu lon
koluk mi miirina pwe epwe limoch. 14 Iwe, lon
awaluen rdn epwe angei ruoman lisom ika ruo-
man apansusin lisom, epwe feito fan mesen ewe
Samol mi Lapalap leasamalapen ewe imw man-
gaku ia aramas ra churi Kot ie, 0 ngeni ewe soua-
sor ekewe lisom. 15 Nge ewe souasor epwe edniir
asor, eman fén iten asoren tipis, nge ewe eman
fén iten asoren kek. Ren ei ewe souasor epwe fori
asoren amusamusen tipis fin mesen ewe Samol
mi Lapalap fén iten dtewe mi pu seni och chont.

16 Twe, are ewe chan mwéan a towu seni eman
mwan, epwe atiitii unusen inisin, nge epwe li-
mengau tori lekuniol. 17 Nge iteiten uf me iteiten
mettoch mi fOr seni silin man a tup lon ewe chan
mwaén, repwe sop, repwe pwal limengau tori leku-

niol. 18 Are eman mwén a kon ren eman fefin o
ewe chan mwén a towu, ir me ruoman repwe tiit,

nge repwe limengau torilekuniol.

19 Twe, are eman fefin a samaun fefin, nem-
inewe epwe nom lon an limengau lon {ikiikiin fisu
rdn. Nge i0 a atapa ewe fefin epwe limengau

tori lekuniol. 20 Mettoch meinisin neminewe a
kon lon ika mot won lupwen an samaun fefin

repwe limengau. 2116 a atapa kien neminewe
epwe sopuni ufan o titl, nge epwe limengau tori
lekuniol. 22 Nge i6 a atapa och mettoch neminewe
a mot won, epwe sopuni ufan o titl, epwe pwal li-
mengau tori lekuniol. 23 Ese lifilifil are neminewe
a mot lon kieki ika och mettoch, lupwen eman a
atapa, epwe chok limengau tori lekuniol. 24 Are

eman mwdén a kon ren eman fefin mi samaun
fefin, limengauan a nom won ewe mwén. Iwe,

ewe mwdan epwe limengau lon ukukin fisu réan,

nge iteiten kieki dtewe a kon lon epwe pwal limen-
gau.

25 Are eman fefin a pu seni cha lon chomong
ran, nge sap lon fansoun an samaun fefin, ika
lupwen a lula fansoun an samaun fefin, epwe
choklimengaulon tikiikiin fansoun an pu seni cha.
Epwe limengau usun chok limengauan lon ranin
an samaun fefin. 26 Iwe, kieki meinisin neminewe
a kon lon lupwen rénin an pu seni cha repwe
limengau, usunlimengauen ekewe kieki a konlon
lupwen an samaun fefin. Nge mettoch meinisin
neminewe a mot won repwe pwal limengau, usun
limengauen mine a mot won lupwen an samaun
fefin. 2716 a atapa ekewe mettoch epwe pwal
limengau. Iwe, epwe sopuni lifan o tiitd, nge epwe

limengau tori lekuniol. 28 Nge lupwen a Ukiitiu
le pu seni neminewe chan, epwe pisin aawit lon
ukikiin fisu rén, miirin epwe limoch. 29 Iwe, lon
awaluen rdn epwe angei ruoman lisom are ruo-
man apansusinlisom o uweerela ren ewe souasor
leasamalapen ewe imw mangaku ia aramas ra
churi Kot ie. 30 Mirin, ewe souasor epwe edniir
asor eman fan iten asoren tipis, nge ewe eman fan
iten asoren kek. Iei usun, ewe souasor epwe fori
asoren amusamusen tipis fan mesen ewe Samol
mi Lapalap fan iten limengauen neminewe mi pu
seni cha.

31Ilwe, ewe Samol mi Lapalap a lireni Moses pwe
epwe aiti ngeni ekewe aramasen Israel usun ar
repwe aimwilrela seni ekewe mettoch mi alimen-
gaueer, pwe resap madla lon ar limengau ren ar
apiningaua ewe imwenfel seni mangaku mi nom
lefiler.

32 Jkkei ekewe alliik fan iten eman mwén mi pu
seni och choni ika mi towu seni ewe chan mwdn,
33 pwal fén iten eman fefin mi samaun fefin, fian
iten eman mwén ika eman fefin mi pu seni och,
pwal fan iten eman mwan a kon ren eman fefin mi
limengau.

16

Ewe rinin amusamusen tipis
16.1-34
1 ITwe, ewe Samol mi Lapalap a kapas ngeni

Moses miurin mdlan ndiin Aaron kewe ruoman
mwadn, ra mala lupwen ar edni asor mine esap

pin fan mesen ewe Samol mi Lapalap. 2 Iwe,
ewe Samol mi Lapalap a ureni Moses, “Kopwe

asile ngeni Aaron pwiim we, pwe esap tolong
inet chok a mochen lon ewe leni mi unusen pin
pekilan ewe cheech mwen ewe Oppling mi nom
won ewe pworofel, pwe esap mala. Pun Upwe
pwa lon ewe kuchu asen ewe Oppling. * 3 Iei
usun pwiungin dn Aaron epwe tolong lon ewe
leni mi unusen pin: Epwe uwato eman nienifon
dtemwdnin kow fén iten asoren tipis, pwal eman
dtemwdanin sip fin iten asoren kek. = 4 Iwe,
epwe Ufouf ewe uf mi pin o pwechepwech, pwal
ewe rauesesin lon mi pwechepwech, epwe peliti
ngeni ewe pelit mi pwechepwech o imweimw
ewe akkau mi pwechepwech. Ikkei ekewe uf
mi pin. Iwe, epwe titl, miurin epwe ufoufolong
ekewe Uf mi pin. > Aaron epwe pwal angei seni

ekewe aramasen Israel ruoman dtemwdanin kuuch
fan iten asoren tipis me eman dtemwanin sip fan

iten asoren kek. ) ) )
6 ITwe, Aaron epwe edni asor ewe dtemwénin

kow pwe asoren tipis fan pusin itan, o f0ri
asoren amusamusen an tipis me dn an famili
tipis. 7 Miirin, epwe angei ekewe ruoman kuuch
0 anomuur fan mesen ewe Samol mi Lapalap
leasamalapen ewe imw mangaku ia aramas ra
churi Kot ie. 8 Ikenan Aaron epwe asisil won
ekewe ruoman kuuch, eman fan iten ewe Samol
mi Lapalap, nge ewe eman fén iten Asasel *. 9Iwe,
Aaron epwe uwato ewe kuuch mi kuw ewe asisil
fan iten ewe Samol mi Lapalap o eéni asoren tipis.
10 Nge ewe kuuch a kuw ewe asisil fan iten Asasel
Aaron epwe pwal uwato fan mesen ewe Samol mi

% 16:2: Ipr6.19 < 16:3: Ipr9.7 * 16:8: Asaseleliiten eman
aniin faniiapd, nge wewen ewe it asiiela

Lapalap, nge men manau. Mirin epwe tinala ewe
kuuch lon fantiapo ren Asasel, pwe epwe uweala
an ekewe aramas tipis.

11 Twe, Aaron epwe uwato ewe dtemwdanin kow
pwe asoren tipis fan pusin itan, o fori asoren
amusamusen an tipis me &n an famili tipis. Epwe
niela ewe dtemwdénin kow pwe asoren tipis fan
pusin itan. 12 Miirin epwe angei eu sepien asoren
Otuot mi masou ren molien ekkei seni ewe rongen
asor mi nom fan mesen ewe Samol mi Lapalap.
Epwe pwal angei ruukumuch apach mi pwokus
o kinikisitiu. Iwe, epwe uwala ekei mettoch
pekilan ewe cheech lon ewe leni mi unusen pin
13 0 isetd ewe apach mi pwokus won ewe ekkei
mi nom fan mesen ewe Samol mi Lapalap, pwe
Otuotlin ewe apach mi pwokus epwe pwoliiela ewe
Opplng mi nom won ewe pworofel, pwe esap mala.
14Twe, epwe angei ekis chan ewe dtemwénin kow o
dsupu ren atitiin ngeni lepekin me fan mesen ewe
Opplng, epwe pwal dsupu fan fisu ngeni mwen ewe
pworofel.

15 Mirin, epwe niela ewe kuuch pwe asoren
tipis fan iten ekewe aramas o uwalong chan lon
ewe leni mi unusen pin. Iwe, epwe fOri ngeni
chan ewe kuuch usun mine a fori ngeni chan ewe
dtemwdnin kow. Epwe dsupu ewe cha ngeni won
ewe Opplng pwal ngeni mwen ewe pworofel. =
16 Jei usun Aaron epwe fori asoren limelim fén
iten ewe leni mi unusen pin pokiten limengauen
ekewe aramasen Israel, pwal pokiten ar pupun-
gau me ar tipis meinisin. Iei usun epwe pwal

% 16:15: Ipr9.12

fori fan iten ewe imwenfel seni mangaku mi nom
rer lon lenier mi limengau. 17 Iwe, esap wor
eman epwe nom lon ewe imwenfel seni mangaku,
lupwen Aaron a tolong lon ewe leni mi unusen
pin pwe epwe fOri asoren amusamusen tipis, tori
an epwe towu wesin an fori asoren amusamusen
tipis fan pisin itan, fan iten an famili, pwal fan iten
ekewe chon Israel meinisin. 18 Miirin epwe towu
ren ewerongen asoren kek minom fan mesen ewe
Samol mi Lapalap, pwe epwe fori asoren limelim
fan iten ewe rong. Iwe, epwe angei ekis chan
ewe dtemwdénin kow, pwal ekis chan ewe kuuch,
o tofdtd won mdachdn ewe rong. 19 Iwe, epwe
pwal dsupu ren auitiin ekis chan ekewe montin asor
fan fisu won ewe rong, pwe epwe alimochi seni
limengauen ekewe aramasen Israel o apini.

20 Are Aaron a wes me fori ewe asoren lime-
lim fén iten ewe leni mi unusen pin, ewe imw

mangaku ia aramas ra churi Kot ie, me ewe
rongen asor, epwe uwato ewe kuuch mi manau.
21 Mirin, Aaron epwe anomu poiin me ruofoch
won mokiren ewe kuuch mi manau o pwératé
won an chon Israel fo6foringau meinisin, ar pupun-
gaume ar tipis meinisin. Iwe, epwe anomu ekewe
tipis won mokiiren ewe kuuch o tinala lon fantapo
ren eman mwan mi fil fin iten ewe angang. 22 Iwe,
ewe kuuch epwe uweela ar fof0ringau meinisin
ngeni eu leniapd. Nge dtewe mi emwenala ewe
kuuch epwe chok likitala lon leniapd.

23 Mirin, Aaron epwe tolong lon ewe imwenfel
seni mangaku o pwilitawu ekewe Uf mi pwech a
ufouf lupwen an tolong lon ewe leni mi unusen

pin. Iwe, epwe likitiir ikenan. = 24 Epwe tiitii lon
eu leni mi pin o Gfouifolong Gifan kewe. Mirin, epwe

towu o edni an asoren kek me 4n ekewe aramas
asoren kek, pwe epwe fori asoren amusamusen

tipis fan itan pwal fén iten ekewe aramas. 25 Iwe,
kirisin ewe moniin asoren tipis epwe keni me won
ewe rongen asor. 26 Nge dtewe mi afeilai ewe
kuuch ren Asasel epwe sopuni tifan o titii. Mirin
epwe tongeni tolong lon ewe leni ia ra nonom
ie. 27 Iwe, repwe uwala likiin ewe ia ra nonom
ie ekewe moniin asoren tipis, iei ewe dtemwdnin
kow me ewe kuuch, mine char ewe Aaron a fen
uwala lon ewe leni mi unusen pin pwe asoren
amusamusen tipis. Iwe, silir me fituker pwal tarer
repwe kek. » 28 Nge dtewe mi wisen keniir epwe
sopuni Ufan o tltl, murin epwe tongeni tolong lon

ewe leni ia ra nonomie. _ _
29 Twe, ei epwe eu allik ngenikemi oupwe

apwoOnuetd fansoun meinisin. Lon aengolun ranin
ewe afisuen maram oupwe echikefel, ousap pwal
fori och angang, sap ami are ekewe chon ekis mi
nom remi. 30 Pun lon ewe rian epwe fis asoren
amusamusen tipis fan itemi pwe oupwe limdch.
Mirin oupwe limoch fan mesen ewe Samol mi
Lapalap seni dmi tipis meinisin. 31 Iwe, ei rinin
sapat epwe eu ranin asds0 remi, nge dmi oupwe
echikefel. Iei eu alliik oupwe apwontueta fansoun
meinisin. 32 Nge ewe souasor mi kepit o apinipin
ngeni wisen souasor lon lenien saman epwe fori
asoren amusamusen tipis, nge epwe ufouf ekewe
uf mi pwechewech o pin. 33 Iwe, epwe fori asoren
limelim fén iten ewe leni mi unusen pin, fan iten

T 16:23: 1s44.19 ¥ 16:27: Ipr13.11

ewe imw mangaku ia aramas ra churi Kot ie,
pwal fan iten ewe rongen asor. Epwe pwal f0ri
asoren amusamusen tipis fan iten ekewe souasor
me ekewe aramas meinisin. 34 Ei epwe eu alliik
oupwe apwoOnuetd fansoun meinisin, pwe epwe
fis asoren amusamusen tipis fan eu lon eu ier fan
dsengesin aramasen Israel pokiten ar tipis kana.”
Iwe, Moses a fori usun mine ewe Samol mi La-
palap a allik ngeni. =

17

Eu chok lenien asor
17.1-9 ) .
1 Twe, ewe Samol mi Lapalap a kapas ngeni

Moses, 2 pwe epwe ngeni Aaron me ndiin kewe
mwdén pwal ekewe aramasen Israel meinisin ekei

alliik: 3 Are eman chon Israel a niela eman kow
ika eman sip ika eman kuuch pwe an asor lon ewe

leniiaranonom ie ika liikiin, #nge esap uwato ewe
man leasamalapen ewe imw mangaku ia aramas
ra churi Kot ie, pwe epwe fang ngeni ewe Samol
mi Lapalap mwen an imwenfel, ewe mwén epwe
nom lon tipisin nimanau. Iwe, pokiten a fori ei,
iei mine epwe kériwu seni aramasan. > Popun ei
allik pwe ekewe aramasen Israel repwe uwato
ar kewe monun asor ren ewe Samol mi Lapalap,
nge resap chien nirela lon ekewe maasies. Repwe
uweereto ren ewe souasor leasamalapen ewe
imwenfel seni mangaku o nirela, pwe ar asoren
kinamwe. 6 Iwe, ewe souasor epwe dsupu chan
ewe mOnlin asor ngeni ewe rongen asor an ewe
Samol mi Lapalap leasamalapen ewe imwenfel

% 16:34: Lif23.26-32; Num 29.7-11

seni mangaku, epwe pwal keni kirisin pwe ewe
Samol mi Lapalap epwe efich pwoon. 7Iwe, repwe
ukutiule kirikiringau ngeni ewe Samol mi Lapalap
ren ar niela ar kewe moniin asor ngeni ekewe
anun rochopwak. Ei epwe eu alliik fan iter pwe
repwe apwoOntietd fansoun meinisin seni eu tppin
aramas tori eu tappin.

8 Kopwe pwal Ureniir: Iteiten eman me eman

me lein chon Israel ika me lein ekewe chon ekis
mi nom rer a edni eu asoren kek ika och sokun
asor, 9 nge esap uwato leasamalapen ewe imwen-

fel seni mangaku pwe epwe eéni asor ngeni ewe
Samol mi Lapalap, dtewe epwe kériwu seni lein
aramasan.

A pintin cha

17.10-16

10«Iwe, are eman aramas me lein chon Israel ika

eman chon ekis mi nom rer a in cha, ngang tipwe
U ngeni ewe aramas o drawu me lein aramasan.
11 Pun manauen monlimanau meinisin a nom lon
cha. Ua ngenikemi ei cha pwe oupwe fori asoren
amusamusen tipis fan iten manauemi won ewe
rongen asor. Iwe ren cha chok a fis amusamusen
tipis, pun manau a nom lon. # 12]ei mine {ia tireni
ekewe aramasen Israel: Esap wor eman leimi ika
eman chon ekis mi nom remi epwe iin cha. 13 Iwe,

are eman leimi ika eman chon ekis mi nom remi
epwe liapeni man ika machang mi 6chiin ochoch,

epwe asurala chan o pwolu ewe cha ngeni pwil.

14 Pun chan iteiten monlimanau ina manauan.
Iei mine Uia Urenikemi &mi aramasen Israel: Ousap

Unimi chan eman moniimanau, pun chan iteiten

% 17:10: Ken9.4; Lif7.26-27;19.26; Tut 12.16,23; 15.23 < 17:11:

moOnimanau ina manauan. 16 a tin cha epwe kariwu
me lein aramasan. 15 Nge iteiten aramas, ese
lifilifil ika eman chon Israel ika eman chon eKkis,
mi ochoch fituken eman man mi piisin méla ika mi
mala ren manmwacho, epwe sopuni lifan o tiitd,
nge epwe limengau tori lekuniol. Mirin epwe
limoch. 16 Nge ika esap sopuni iifan o tiitl, an
pwiingingau epwe chdk nonom won.”

18

A pin sokun foforiin lisowu
18.1-30
1 Iwe, ewe Samol mi Lapalap a kapas ngeni
Moses, 2 “Kopwe lireni ekewe aramasen Israel:
Ngang ewe Samol mi Lapalap &mi we Kot. 3 Ousap
fori sokun fofor ekewe chon Isip ra fori lon ewe
leni ia oua piin nonom ie me mwan. Ousap pwal

fori sokun fofor ekewe aramas ra fori lon ewe fanu
Kanaan ewe ia Upwe emwenikemiila ie. OQusap

apiru ar fofor. 4 Oupwe aleasochis ngeni ai kewe
allik o apwontuietd ai kewe pwiiling. Ngang ewe
Samol mi Lapalap dmi we Kot. > Iei mine oupwe
fokun apwontietd ai kewe allik me pwililing,
pun are eman aramas epwe aleasochisiir, epwe
manau. Ngang ewe Samol mi Lapalap. #

6 Twe, esap wor eman me leimi epwe oror
ngeni pusin aramasan ren an epwe lisowu ngeni.
Ngang ewe Samol mi Lapalap. 7 Kosap turunufa-
sei semom ren om lisowu ngeni inom. Pokiten
neminewe inelapom, kosap fokun lisowu ngeni.
8 Kosap lisowu ngeni pwiliien semom, pun ka

% 18:5: Ne9.29;1s18.9;20.11-13; Luk 10.28; Rom 10.5; Kal 3.12

turunufasei semom ren. * 9 Kosap lisowu ngeni
fefinom, ese lifilifil ika neminewe noélin semom
ika n0ln inom mi uputiu lon leniom ika ekis. =
10 Kosap lisowu ngeni n6élin noum mwén fopwiil
ika noiin noum fefin fopwiil, pun ka pusin turun-
ufaseek ren. 11 Kosap pwal lisowu ngeni nétlin
pwilien semom fOpwil, pun ndilin semom, nge
pwal i fefinom. 12 Kosap lisowu ngeni fefinen
semom, pun i fituken semom. 13 Kosap lisowu
ngeni pwin inom, pun i fituken inom, 14 kosap
pwal turunufasei pwin semom ren om oror ngeni
pwiliian pwe kopwe lisowu ngeni, pokiten nem-
inewe pwal i inom. # 15 Kosap fokun lisowu ngeni
pwiliien noum mwén. * 16 Kosap lisowu ngeni
pwillen pwilim, pun ka turunufasei pwitim ren. =
17Twe, kosap pwiiliienifengeni eman fefin me noiin
fopwiil, kosap pwal lisowu ngeni nétin néin nem-
inewe mwan fopwil ika nolin noun fefin fopwiil,
pun ir fitukfengen. Ei sokun f6for a fokun ngau.
% 18 Kosap pwal angei pwin pwiiliiom pwe kopwe
edni aruu, lupwen pwiliom a chiien manau.

19Twe, kosap oror ngeni eman fefin pwe kopwe
lisowu ngeni, lupwen neminewe a limengau ren
an samaun fefin. * 20 Kosap pwal lisowu ngeni
pwilien chon arum, pun ei sokun fofor kopwe
pusinlimengauren. * 21Jwe, kosap edni asor eman
noum ngeni ewe kot itan Molok. Ren ei ka turun-
ufasei itei, pun ngang ewe Samol mi Lapalap om

% 18:8: Lif20.11; Tut 22.30;27.20 = 18:9: Lif 20.17; Tut 27.22

we Kot. # 22Kosap lisowu ngeni eman mwén usun
om lisowu ngeni eman fefin, pun ei sokun fofor
a anioput. * 23 Kosap pwal lisowu ngeni eman
man, pun ei sokun fofor kopwe pusin limengau
ren. Iwe, eman fefin esap pwal mwiit ngeni inisin
eman man pwe epwe lisowu ngeni, pun ei sokun
fofor a fokun ngau o dssaw. =

24 Twe, ousap pusin alimengauakemi ren ekei
sokun fofor. Pun aramasen ekewe mwu upwe
asuirela me mwemira alimengaueer ren ekei f6for.
25 Pwal ewe fani a limengau ren. Iei mine
Upwe apwingu ewe fani, pwe epwe musasinawu
ekewe aramas mi nonom won. 26 Nge dmi oupwe
apwoOnuetd ai kewe allik me pwiiling, pwe ousap
fori och seni ekei fof0r mi anioput, sap eman leimi

ika eman chon ekis mi nom remi. 27 Pun ekewe
aramas mi nom mwemi lon ewe fanu ra fori ekei
sokun fofor mi anioput meinisin. Iei mine ewe

fani a limengau ren. 28 Iwe, are oua alimengaua
ewe fani, epwe pwal musdsinikemiiwu, usun a

musdsinawu aramasen ekewe mwu mi akomw le
nom lon ewe fant. 29Punio a fori eu me lein ekewe
fofor mi anioput, ewe aramas epwe kariwu me lein

aramasan. 30 Iei mine oupwe apwoOnteta ai alliik
ngenikemi, pwe ousap fori eu me lein ekewe fofor
mi anioput aramas ra piin fori mwen ami tolong
lon ei fanu. Ousap pwal fokun alimengauakemi
ren ekei fofor, pun ngang ewe Samol mi Lapalap
ami we Kot.”

19

Lif 20.15-16; Tut 27.21




LIFITIKOS 19:1 Ixi LIFITIKOS 19:10

Alliik usun pin me pwlingtioch
19.1-37
1 Iwe, ewe Samol mi Lapalap a kapas ngeni

Moses, 2 pwe epwe lreni ekewe chon Israel mein-
isin, “Ami oupwe pin, pun ngang ewe Samol mi
Lapalap dmi Kot Gia pin. * 3Iteiten eman me eman
epwe meniniti inan me seman. Oupwe pinini
ai kewe rénin sapat, pun ngang ewe Samol mi
Lapalap dmi we Kot. * 4 Qusap kul seniei o fel
ngeni uluulun antimwal, ousap pwal fOri fan itemi
uluulun kot seni méchd, pun ngang ewe Samol mi
Lapalap dmi we Kot. #

5 Lupwen oupwe edni asoren kinamwe ngeniei
ngang ewe Samol mi Lapalap, oupwe fori
pwinglin ewe asor, pwe ngang upwe etiwa.
6 Oupwe ochoch ewe monilin asor oua eéni lon
ewe chok rin ika sorotdn ewe ran. Nge mine a
lusun tori atiliingatin rén oupwe kenala. 7 Iwe,
are oupwe ochoch och seni ewe moniin asor lon
alllingatin rén, epwe eu fofor mi anioput, ngang
Usap etiwa ewe asor. 8 Iteiten eman mi ochoch
ei sokun asor epwe pusin angei chappen an fofor
pokiten an apiningaua eu mettoch mi pin me ren
ewe Samol mi Lapalap. Iwe, ewe aramas epwe
kériwu me lein aramasan.

9 Iwe, lupwen oupwe kini resin fantiemi, ousap
kiniela udn tanipimi tori kidnnin, ousap pwal
rusifengeni mine a turutiu seni kiniemi wiich.
10 Qusap kiniela uédn fotdmi irdn wain meinisin,
ousap pwal rusi ekewe udn irdn wain mi morotiu

% 19:2: Lif11.44-45;1.Pet1.16 < 19:3: Eks20.12; Tut 5.16; Eks

lon tanipimi. Oupwe likitirela fan iten ekewe chon
woOungau me ekewe chon ekis, pun ngang ewe
Samol mi Lapalap dmi we Kot. #

11 Qusap sola, ousap pwal atuputup ika chofana
ngeni chon arumi. * 12 Qusap akapelmwili itei,
pwe ousap apiningaua itei ren. Ngang ewe Samol
mi Lapalap dmi we Kot. #

13 Qusap ariafoiiiic chon arumi, ousap pwal
angei och seni fan pochokul. Ousap mwo nge
amwoOchi liwinin eman chon angang lon unusen
eu pwin tori lesosor. * 14 Qusap turunufasei
eman mi selingeping, ousap pwal likatupu eman
mi mesechun. Nge oupwe meninitiei, pun ngang
ewe Samol mi Lapalap d&mi we Kot. #

15 Ousap sorei mine a pwiing lon dmi kapwling.
Ousap peni eman mi wolingau ika awina eman mi
lap, nge oupwe eéni kapwiing ngeni chon arumi
fan pwiing. = 16 OQusap fetalfeil lein aramasemi
o luapas, ousap pwal fori och mi afeiengau ngeni
manauen chon arumi, pun ngang ewe Samol mi
Lapalap.

17 Kosap oput pwiiim lon lelukom, nge kopwe
fonou chon arum, pwe kosap tolong lon tipis pok-
itan. » 18 Kosap piisin ngeni dtewe mi tipis ngonuk
chappen an fofor, kosap pwal chou ngeni eman
lein aramasom. Nge kopwe echeni chon arum

usun pusin om echenuk, pun ngang ewe Samol mi
Lapalap. =

19 Iwe, kopwe aleasochisi ai kewe alltiik: Kosap
apwupwiullafengeni sokopaten man, kosap amora
ruu sokun foun ird lon eu chok tanipi, kosap pwal
ufouf echo uf seni ruu sokun kireen mangaku. #

20 Twe, are eman mwan a lisowu ngeni eman
amanau fefin mi fen kofot ngeni eman, nge nem-
inewe esap mwo kamo, esap pwal mwo ngasala,
epwe fokun fis kapwiing ngeniir, nge resap nin-
nila, pun neminewe esap mwo ngas. 21 Ewe mwén
epwe uwato eman dtemwdnin sip leasamalapen
ewe imw mangaku ia aramas ra churiei ie, pwe
an asoren pupungau ngeniei ngang ewe Samol
mi Lapalap. 22 Ren ei dtemwdnin sip ewe soua-
sor epwe fori asoren amusamusen tipis fan mesei
ngang ewe Samol mi Lapalap fan iten dn ewe
mwan tipis. Iwe, ewe tipis dtewe a fori epwe mus
seni.

23 Lupwen oupwe tolong lon ewe fani Kanaan
o fotuki sokopaten irdn mongd, ousap eni uar lon
ukiikiin Ullngat ier, pun ra pin ngenikemi. 24 Iwe,
lon ewe artianlin ier uar meinisin repwe eu asoren
kilisou mi pin fan itei ngang ewe Samol mi La-
palap. 25 Nge lon ewe alimuen ier oua tongeni
eni uar. Ren ei udn fotami ird repwe chomongola.
Ngang ewe Samol mi Lapalap dmi we Kot.

26 Qusap ochoch och fituk a chiien wor cha
lon. Ousap fori angangen pwee ika pout. =

270usap pwal fichi meten mokiiren asen selingemi
ika amocha aliisemi. 28 Qusap nekelekei inisimi
fan iten moniimd, ousap ichi sokopaten lios womi.
Ngang ewe Samol mi Lapalap. x Lif 21.5; Tut 14.1

29 Kosap turunufasei noum fefin ren om mwiit
ngeni pwe epwe amoOmo inisin fan iten lisowu,
pwe ewe fani esap wiliti fantien chon lisowu, esap
pwal uren f6foringau. * 30 Kopwe pinini ai rénin
sapat o meniniti imwei mi pin. Ngang ewe Samol
mi Lapalap. #

31 Kosap feila ren watawa ika ren sourong,
kosap angei ar our0ur, pwe kosap limengau rer.
Ngang ewe Samol mi Lapalap om we Kot.

32 Kopwe 1Utd me mwen eman mi pwech
mokiran o asamolu ekewe chinlap, kopwe
meninitiei ngang ewe Samol mi Lapalap om
we Kot. 33 Iwe, lupwen eman chon ekis a wasola
lon fanitiemi, ousap kirikiringau ngeni. 34 Ewe
chon ekis mi nom remi epwe usun chok eman
re wilipos leimi. Kopwe echeni i usun pisin om
echenuk, pun dmi oua fen piin waséla lon ewe
fanu Isip. Ngang ewe Samol mi Lapalap dmi we
Kot. =

35 Iwe, ousap edni sokun atikiik mi sold, lupwen
oua atuikiik langatam, chou ika iteit. 36 Oupwe
nounodl kilo me foiun kilo mi pwiingtidch, pwal
eu aukik mi pwiingioch. Ngang ewe Samol mi
Lapalap dmi we Kot mi emwenikemiiwu seni ewe
fani Isip. = 37 Iwe, oupwe aleasochisi ai kewe

allik me pwiling meinisin o apwoOnuretd: Ngang
ewe Samol mi Lapalap.”

20

Liwiningauen liikiimach ngeni ekewe alliik

20.1-27 . _
1 Iwe, ewe Samol mi Lapalap a kapas ngeni

Moses, 2 pwe epwe lireni ekewe aramasen Israel,

“Are eman me lein ekewe aramasen Israel ika
eman me lein ekewe chon ekis mi nom lon Israel
epwe edni asor eman noun ngeni Molok, epwe

fokun ninnila. Iwe, aramasen ewe fanu repwe
monei ngeni fau. 3 Plsin ngang Upwe U ngeni
ewe aramas 0 drawu me lein aramasan, pun a
edni asor ngeni Molok eman ndiin. Ren ei a pwal
apiningaua imwei mi pin o turunufasei itei mi
pin. 4 Nge are aramasen ewe fani ra 6moOntlingau
seni fofOriin dtewe mi eéni asor nolin ngeni Molok
pwe resap niela, 5 piisin ngang lipwe U ngeni ewe
aramas me an famili o drirewu me lein aramaser.
Iwe, Upwe drawu dtewe me chokewe meinisin mi eti
le fel ngeni Molok.

6 Iwe, are eman aramas a feila ren watawa
me sourong pwe epwe angei an 0ur0uUr seniir,
ngang upwe U ngeni ewe aramas o arawu me lein
aramasan. 7 Iei mine oupwe pusin apinikemi pwe
oupwe pin, pun ngang ewe Samol mi Lapalap
dmi we Kot. & Oupwe aleasochisi ai kewe alliik
0 apwoOnuretd. Ngang ewe Samol mi Lapalap ua
apinikemi. 9 Iteiten eman me eman mi otteki
saman ika inan epwe fokun ninnila. Pokiten an
otteki saman ika inan chan epwe ukan chok. #

% 20:9: Eks21.17; Mat 15.4; Mark 7.10

10Twe, are eman mwaén a lisowu ngeni pwiiliien
chon arun, ir me ruoman, ewe mwan me ewe
fefin, repwe ninnila. * 11 Eman mwén mi lisowu
ngeni pwiliien saman a turunufasei saman. Ir me
ruoman repwe ninnila, nge char epwe uker chok.
% 12 Are eman a lisowu ngeni pwiiliien n6lin mwaén,
irme ruoman repwe ninnila. Ra fori tipisin lisowu
lefilen mérdr, char epwe uker chok. = 13 Nge
are eman mwédn a lisowu ngeni eman mwén usun
chok an lisowu ngeni eman fefin, ir me ruoman
ra fori och f6for mi anioput. Iwe, repwe ninnila,
nge char epwe uker chok. * 14 Are eman mwén
a pwillenifengeni eman fefin me inan, ei f6for a
fokun ngau. Iwe, ewe mwéan me ekewe ruoman
fefin repwe kek, pwe esap wor f0f0ringau leimi.
@ 15 Nge are eman mwén a kon ren eman man,
ewe mwan epwe ninnila. Oupwe pwal niela ewe
man. 16 Are eman fefin a oror ngeni eman man
pwe epwe lisowu ngeni, ewe fefin me ewe man
repwe ninnila, nge char epwe uker chok. #

17 Iwe, are eman mwéin a pwiiliieni fefinan,
ese lifilifil ika noin saman ika noin inan, nge
ra kiinafengeni selelar, ei eu fofor repwe saw
ren fdn mesen aramas. Iwe, repwe Kkariwu seni
aramaser. Ewe mwadin a lisowu ngeni fefinan,
iei mine epwe angei chappen an fof6ringau. =
18 Nge are eman mwéan a kon ren eman fefin
lupwen an samaun fefin o lisowu ngeni, atewe
a pwaérala lenien samaun neminewe, nge nem-

inewe a apwdlai lenien an samau. Iei mine ir
me ruoman repwe Kariwu me lein aramaser. *
19 Iwe, kosap lisowu ngeni pwin inom ika fefinen
semom, pun ren ei fofor ka aseleloi fitukom. Ir me
ruoman repwe angei chappen ar f6foringau. 20 Are
eman mwén a kon ren pwiliien pwin saman ika
pwilliien mwéanin inan, a turunufasei pwin saman
ika mwaénin inan. Iwe, ir me ruoman repwe angei
chappen ar f6for, pun repwe maéla, nge esap wor
nour. * 21Nge are eman mwén a pwillieni pwiiliien
pwin, ei fofor a fokun ngau. Atewe a turunufasei
pwin, iei popun esap wor nour. #

22 Tei mine oupwe aleasochisi ai kewe alliik me
pwiling meinisin pwe oupwe foriir. Are oua foriiei
usun, ewe fani Kanaan ia tiipwe emwenikemiilong
ie esap musdsinikemiiwu. 23 Ousap angei Orlinien
chon ekewe mwi Upwe aslrela me mwemi. Pun
ir ra fori ekei mettoch meinisin, iei mine ngang
ua fokun oputeer. 24 Nge tia pwon ngenikemi pwe
Upwe ngenikemi faniier pwe oupwe fanieni, ewe
fani mi pwilii6ch o fantierds. Ngang ewe Samol
mi Lapalap dmi we Kot tia aimwiikemiila seni chon
ekewe mwi. 25 Iei mine oupwe fokun alefila
lefilen man mi liméch me man mi limengau, pwal
lefilen machang mi limengau me machang mi
limoch. Ousap alimengauakemi ren dmi ochoch
man ika machang ika sokopaten man mi t6 won
pwil, pun ta aimwirela pwe repwe limengau me
remi. 26 Ami oupwe pin fén itei, pun ngang ewe
Samol mi Lapalap tia pin. Ua aimwiikemiila seni

% 20:18: Lif18.19 % 20:20: Lif18.12-14 * 20:21: Lif18.16

chon ekewe mwii pwe oupwe nei.

27Twe, eman mwaén ika eman fefin i watawa ika
sourong epwe ninnila. Oupwe monei ngeni fau,
nge chan epwe ukun chok.”

21

Ekewe souasor ra pin
21.1-24

! Iwe, ewe Samol mi Lapalap a kapas ngeni
Moses, “Kopwe ureni ekewe souasor nolin Aaron
kewe mwén, pwe esap wor eman me leir epwe
pusin alimengaua ren somén maérérin, 2 chilon
chok ren somén fitukan: inan, saman, noun
mwaén, n0lin fefin, pwin 3 ika ren fefinan esamwo
wor pwililan mi nom lon imwan. 4 Esap fokun
pusin alimengaua ren soméan aramasen pwiiliian,
pwe esap apiningaua wisan. 5 Iwe, ekewe soua-
sor resap tongeni reipOpola ulungen moktrer ika
amwocha allser, resap pwal tongeni nekelekei
inisir, lupwen ra letipeta. * 6 Iwe, repwe pin
fan itei, nge resap aitengaua itei. Pun ir ra eéni
ewe asoren mongo ngeniei ngang ewe Samol mi
Lapalap. Iei mine ekewe souasor repwe pin.
Resap pwiipwiiltingeni finlisowu ika fefin ra piin
tori mwaén, resap pwal pwipwilld ngeni fefin mi
mwu seni pwiiltier. Pun ekewe souasor ra pin fan
itei. 8 Iei mine ekewe aramas repwe fori met ewe
souasor epwe pin me rer, pun a edni ewe asoren
mongo ngeniei. Ngang ewe Samol mi Lapalap ua
pin, la pwal apinikemi. 9 Iwe, are eman fefin néiin
eman souasor a pusin alimengaua ren an amomo

% 21:5: Lif 19.27-28; Tut 14.1

inisin féan iten lisowu, a aitengaua saman. Iwe,
neminewe epwe kek.

10Twe, ewe souasor milap me lein pwin kana, a
kepit mokiran ren 16 o apinipin pwe epwe ufouf
ekewe Uf mi pin, esap atorongaua mokuran ika
kamwei Ufan, lupwen a letipeta. 11 Ewe souasor
mi lap esap fokun kaneto ren eman soma, sap
mwo nge ren somdan saman ika inan, pwe esap
limengau ren. 12 Esap fokun towu seni ewe imw
mi pin, esap pwal apiningaua imwei mi pin, pun a
apinipin ren ai we 100n epit: Ngang ewe Samol mi
Lapalap. 13Iwe, epwe chok pwiipwiilii ngeni eman
fefin esamwo tori mwaén. 14 Esap pwulpwiili ngeni
eman fefin mi mi pwilian ika eman mi mwi
seni pwiulian, esap pwal pwipwili ngeni eman
fefin a piin tori mwén ika eman fefin mi amomo
inisin fan iten lisowu. Nge epwe chok angei eman
pwiiliian, eman fefin esap mwo tori mwan seni me
lein aramasan, 15 pwe esap atolonga nolin kewe
lon tettelin chon limengau me lein aramasan. Pun
ngang ewe Samol mi Lapalap ia apini pwe epwe
souasor milap.”

16 Twe, ewe Samol mi Lapalap a pwal kapas
ngeni Moses, 17 “Kopwe Ureni Aaron: Esap wor

eman me lein mwirimwirum kana mi wor terin
epwe kaneto pwe epwe eéni asoren mongo nge-

niei. Ei epwe fis seni eu tdppin aramas tori eu
tdppin. 18 Pun esap wor eman mi mesechun
ika mwen, are eman a ter won mesan ika a
timwo, epwe fori ewe angangen asor, 19 sap pwal
eman a ter efoch pechen ika efoch p6iin, 20 are
a chuk sokurun ika ningenge, are a ulen ik lon
mesan ika kilingau mi pwerik ika fas, are fokun.

21 Esap fokun wor eman mwirimwirin ewe soua-
sor Aaron epwe eidni ekewe asor ngeniei, are a
wor terin. Pokiten a wor terin, esap tongeni
edni asoren mongo ngeniei. 22 A tongeni mongo
seni ewe asoren mongo aramas ra uwato fan itei,
ewe asoren mongo mi unusen pin pwal ewe mi
pin. 23 Nge esap tongeni kan ngeni ewe chechen
lefil ika ewe rongen asor, pokiten a wor terin,
pwe esap apiningaua imwei mi pin. Pun ngang
ewe Samol mi Lapalap ua apini ekewe mettoch.”
24 Miirin, Moses a asile ngeni Aaron me notin kewe
mwadan pwal ngeni aramasen Israel meinisin ekei
kapas meinisin.

22

Pinin ekewe asor
22.1-33 _ _
1 Twe, ewe Samol mi Lapalap a kapas ngeni

Moses, 2 “Kopwe lireni Aaron me noiin kewe mwén
pwe repwe timwlnudchliir ren ekewe asor mi
pin ekewe chon Israel ra apini fan itei, pwe re-
sap aitengaua itei mi pin: Ngang ewe Samol mi
Lapalap. 3 Iwe, kopwe lreniir, ‘Are eman me lein
mwirimwirimi a kan ngeni ekewe asor mi pin
ekewe aramasen Israel ra apini fan itei, lupwen a
wor anlimengau, ewe aramas esap chiien tongeni
fori ewe angangen souasor. Ei epwe fis seni eu
tappin aramas tori eu tappin. Ngang ewe Samol
mi Lapalap. 4Iwe, are eman mwirimwirin Aaron
a uri kilingau mi afeiengau ika a pu seni och
chont, esap tongeni mongod seni ekewe asor mi
pin tori a limdchsefdl. Eman souasor mi atapa
och mettoch milimengau, pun a torii som4, ika a

atapa eman mwan mi towu seni ewe chan mwadn,
i epwe limengau. 5 Nge are eman souasor a atapa
sokun mantotd mi limengau, ika a atapa eman
aramas mi limengau, ese lifilifil met sokun an
limengau, 6 dtewe mi atapa ei sokun limengau
epwe limengau tori lekuniol. Iwe, esap tongeni
mongo seni ekewe asor mi pin, are esap akomw
le titi. 7 Nge lupwen akkar a tuputiu, epwe
limoch. Mirin a tongeni mongo seni ekewe asor
mi pin, pun ekei asor anan. 8 Iwe, esap ochoch
eman man mi pusin méla ika eman mi maéla ren
manmwacho, pun epwe limengau ren: Ngang
ewe Samol mi Lapalap. 9 Ekewe souasor meinisin
repwe apwoOnuetd ai kewe allik, pwe resap atoto
tipis wor o mala pokiten ar likiimach ngeni ai kewe
allik. Ngang ewe Samol mi Lapalap tia apiniir.

10 Twe, esap wor eman me liikiin familien ewe
souasor a tongeni mongo seni ewe asor mi pin,
sap mwo nge eman wasotlan ewe souasor ika eman
noln chon angang mi mo a tongeni mongo seni.
11 Nge are eman souasor a moni ren moni eman
amanau pwe noin, ika eman amanau a uputiu
lon imwan, dtewe epwe tongeni mongo seni enen
ewe souasor. 12 Iwe, are noiin eman souasor fefin
a pwupwuliwu likin an ainang, neminewe esap
tongeni mongo seni ekewe asor mi pin. 13 Nge are
eman fefin n6lin eman souasor a mé pwiulian ika
mwu seni pwulian, esap pwal wor notn, are a li-
winiti imwen saman pwe a usun chok lekiikiintn,
neminewe a tongeni mongo seni enen saman.
Nge eman me likin familien ewe souasor esap
tongeni mongo seni. 14 Iwe, are eman aramas
likiin familien souasor a mongo och seni ewe asor

mi pin fan chechengau, dtewe epwe uwato siwilin
ren ewe souasor, nge epwe pacheeta eu lelimu
ngeni mine a angei. 15 Iwe, ekewe souasor resap
fokun apiningaua dn ekewe aramasen Israel asor
mi pin ra edni asor ngeniei 16 ren ar mwiit ngeni
ekewe aramas pwe repwe mongo seni ekewe asor
mi pin. Ren ei repwe atoto tlpls me pupungau
wor. Pun ngang ewe Samol mi Lapalap ta apini

ekewe asor.” ”
17 Twe, ewe Samol mi Lapalap a pwal kapas

ngeni Moses, 18 pwe epwe ngeni Aaron me noiin
kewe mwan pwal ekewe aramasen Israel mein-

isin ekei allik: Are eman me lein chon Israel ika
eman me lein ekewe chon ekis miwasolalon Israel
a uwato an asor ngeni ewe Samol mi Lapalap, ese

lifilifil ika mon eu pwon ika eu asor seni pusin
letipan pwe eu asoren kek, 19 epwe chdk uwato
eman dtemwdénin kow ika sip ika kuuch esap wor
terin, pwe Kot epwe etiwa. 20 Iwe, ousap eéni
asor eman man a wor terin, pun Kot esap etiwa ei
sokun asor senikemi. * 21 Nge are eman a eédni asor
eu asoren kinamwe ngeni ewe Samol mi Lapalap,
pwe epwe apwOnletd an pwon ika epwe chok asor
seni pusin letipan, epwe uwato senilein notin kow
ika sip eman man mi miurina, esap fokun wor
terin, pwe Kot epwe etiwa. 22 Iwe, ousap edni asor
ngeni ewe Samol mi Lapalap eman man mi chun
ika ter ika poOk, ousap pwal uwato eman mi pu
seni och chont ika kilingau ika fas. Ousap eéniir
le asor won ewe rongen asor ngeni ewe Samol mi
Lapalap. 23 Iwe, eman kow ika eman sip mi wor
efoch pechen a konlangatam ika mochomoch oua

% 22:20: Tut17.1

tongeni uwato fan iten asor seni pusin letipemi.
Nge ei sokun man esap tufich ngeni asoren pwon.
24 Qusap edni asor ngeni ewe Samol mi Lapalap
eman man mi mwochol f6iin ochoun ika pachach
ika pok ika kinas. Ousap fokun fori ei sokun
lapalap lon faniiemi. 25 Qusap pwal edni asor ei
sokun man oua angei me ren eman chon ekis pwe
asoren mongo ngeni dmi Kot. Iwe, a wor terir, iei
mine Kot esap etiwa ewe asor senikemi.

26 Twe, ewe Samol mi Lapalap a ngeni Moses
ekei alliik: 27 Are a uputiu eman apanen kow ika
sip ika kuuch, ewe apanan epwe nom ren inela-
pan lon tkikiin fisu rdn. Nge seni ewe awaluen
rdn oua tufichin eéni asor ngeni ewe Samol mi La-
palap. 28 Iwe, ese lifilifil ika ewe inelap eman kow
ika eman sip, ousap nipokii ewe inelap me apanan

lon eu chok rén. 29 Are oua eéni asor eu asoren
kilisou ngeni ewe Samol mi Lapalap, oupwe asor

lon pwiingiiochlin ewe angang, pwe Kot epwe eti-
wakemi. 30 Qupwe ochoch ewe moniin asor lon
ewe chok ran oua edni asor, nge ousap likiti och
tori lesosor.

31 Jei alon ewe Samol mi Lapalap, “Oupwe
aleasochisi ai kewe alliik o fOriir. Ngang ewe Samol
mi Lapalap. 32 Ousap aitengaua itei mi pin, pun
ngang upwe pin me ren ekewe aramasen Israel.
Ngang ewe Samol mi Lapalap mi apinikemi. 33 Ua
emwenikemiiwu seni ewe fanti Isip pwe tipwe dmi
Kot: Ngang ewe Samol mi Lapalap.”

23

Ekewe chulap mi kefilitd me ren Kot

23.1-44 . .
1 Twe, ewe Samol mi Lapalap a ngeni Moses

2 ekei alllik fan iten ekewe chulap mi kefilita, lup-
wen ekewe aramasen Israel repwe mwichefen-
gen o fel ngeni: 3 Lon tikiikiin wonu rén oupwe
angang, nge ewe afisuen ran eu rdnin sapat ranin
as0s0 mipin, eu fansoun mwich mi pin. Ousap {6ri
och angang lon, pun eu rédnin sapat fan iten ewe
Samol mi Lapalap lon leniemi meinisin. =

4 Tkkei ekewe chulap mi kefilitd me ren ewe
Samol mi Lapalap, ekewe fansoun mwich mi pin,
oupwe asilefeili lon ekewe fansoun ra Kkefilita.
5 Iwe, lekuniolun ewe engol me rianiin rdnin ewe
aeuin maram epwe fis &n ewe Samol mi Lapalap
Pasofer. * 6 Nge lon engol me limuen rénin ewe
chok maram epwe fis 4n ewe Samol mi Lapalap
we chulapen mongo pilawa esap wor iis lon. Lon
Ukiikiin fisu rdn oupwe mongo pilawa esap wor iis
lon. 7 Iwe, lon aeuin rdan oupwe afisi eu mwich
mi pin. Ousap féri och angang lon. 8 Lon iteiten
ekewe fisu ran oupwe edni eu asor ngeni ewe
Samol mi Lapalap. Ngelon ewe afisuen rdan oupwe
pwal afisi eu mwich mipin. Ousap fori och angang

lon. =
9 Iwe, ewe Samol mi Lapalap a kapas ngeni

Moses, 10 pwe epwe lireni ekewe aramasen Israel:
Lupwen oupwe tolong lon ewe fanti, ewe Samol
mi Lapalap epwe ngenikemi, o kini uan, oupwe
uwato epilik mwen kiniemi udn wiich ren ewe

souasor. 11 Iwe, ewe souasor epwe assawa ewe
pilik fan mesen ewe Samol mi Lapalap sorotdn
ewe ranin sapat, pwe Kot epwe etiwakemi. 12 Lon
ewe ranin dmi oupwe assawa ewe pilik, oupwe
pwal edni asor eman dtemwdnin lam eu ierin esap
wor terin, pwe eu asoren kek ngeni ewe Samol mi
Lapalap. 13Iwe, oupwe afiti ngeni riianii paun pi-
lawa mi amas o mirina pwe asoren mongo, epwe
pwal nofitfengen me apiira. Ei epwe eu asor ewe
Samol mi Lapalap a efich pwoon. Nge oupwe pwal
afitingeni eu kuoch wain pwe asoren tin. 14 Qusap
fokun mongo pilawa ika folin irédn wiich mi tiitin

ika fotin mi {6 tori ewe chok rdn oua uwato ei asor
ngeni Kot. Ei epwe eu alliik oupwe apwoOnuetd dmi

me mwirimwirimi kana seni eu tdppin aramas tori
eu tappin lon leniemi meinisin.

15 Twe, oupwe aleani Ukiikin fisu wik seni
sorotdn ewe ranin sapat, ewe ran oua uwato ewe
pillik fén iten asoren assaw. 16 Lon alimeen rin,
sorotdn ewe afisuen sapat, oupwe uwato ren ewe
Samol mi Lapalap pwal eu asoren mongo seni
ekewe foun irdn wiich mi f6. 17 Oupwe uwato seni
lon en me imwan ruofoch pilawa pwe repwe as-
saw. Ekewe pilawa repwe fOr seni riianii paun pi-
lawa mi amas o0 miirina, repwe um fiti iis, pwe dmi
mwen ua ngeni ewe Samol mi Lapalap. 18 Oupwe
pwal afiti ngeni ewe pilawa fiiman lam eu ierir
esap wor terir, pwal eman nienifon dtemwénin
kow me ruoman dtemwénin sip. Ekei man repwe
eu asoren kek ngeni ewe Samol mi Lapalap fiti
dmi asoren mongo me asoren un. Ei epwe eu asor
ewe Samol mi Lapalap a efich pwoon. 19 Oupwe
pwal edni asor eman dtemwdénin kuuch fan iten

asoren tipis, me ruoman atemwdnin lam eu ierir
pwe asoren kinamwe. 20 Iwe, ewe souasor epwe
assawa ekewe ruoman lam fitifengen me ewe pi-
lawan mwen ua, pwe eu asoren assaw fan mesen
ewe Samol mi Lapalap. Ekei asor repwe pin me
ren ewe Samol mi Lapalap fan iten ewe souasor.
21 ITwe, lon ewe chok ranin oupwe asilefeili pwe
epwe fis eu mwich mi pin. Ousap fori och an-
gang lon. Iei eu allik mwirimwirimi kana repwe
apwoOnUetd seni eu tdppin aramas tori eu tdppin lon

leniemi meinisin. =
22Jwe, lupwen oupwe kini resin fantiemi, ousap

kiniela udn tanipimi tori kidnnin, ousap pwal
rusifengeni mine a turutiu seni kiniemi wiich.
Iwe, oupwe likitirela fén iten chon wolngau me
chon ekis. I ewe Samol mi Lapalap dmi we Kot. #

23 Iwe, ewe Samol mi Lapalap a kapas ngeni
Moses, 24 pwe epwe Ureni ekewe aramasen Israel:
Lon aeuin ranin ewe afisuen maram oupwe afisi
eu ranin asés0 mi pin, eu ranin achem fiti tikin
rappwa, eu fansoun mwich mi pin. 25 Qusap fori
och anganglon, nge oupwe eéni eu asor ngeni ewe
Samol mi Lapalap.

26 Twe, ewe Samol mi Lapalap a ngeni Moses
ekei alliik: 27 Lon aengolun réanin ei afisuen maram
epwe fis ewe ranin dchachd. Iwe, epwe eu fan-
soun mwich mi pin fan itemi, nge oupwe echike-
fel o edni asor ngeni ewe Samol mi Lapalap.
28 Qusap fori och angang lon ewe rdn, pun eu
ranin dchdché, pwe epwe fis asoren amusamusen
tipis fan itemi fdn mesen ewe Samol mi Lapalap

dmi we Kot. 29 Nge i0 esap echikefel epwe kariwu
seni lein aramasan. 30 Are eman epwe fori och
angang lon ewe chok rén, ewe Samol mi Lapalap
epwe afeiengaua ewe aramas me lein aramasan.
31 Qusap fokun fori och angang. Iei eu alliik
oupwe apwontietd, dmi me mwirimwirimi kana,
seni eu tappin aramas tori eu tappin lon leniemi
meinisin. 32 Ei rdn epwe eu ranin asdsOn sapat mi
pin, ami oupwe echikefellon. Senilekuniolun ewe

atiuen rdnin ewe maram tori lekuniolun sorotan
oupwe apWOnueta ami asOsOn sapat. @ 3 Twe,

ewe Samol mi Lapalap a ngeni Moses ekel alliik
34 fan iten ekewe aramasen Israel: Lon engol me
limuen rénin ewe afisuen maram epwe fis ewe
chulapen likachoch ngeni ewe Samol mi Lapalap
lon Ukiiklin fisu rdn. 35 Lon aeuin réan epwe fis eu
mwich mi pin. Ousap fori och angang lon. 36 Iwe,
lon tikikin fisu rdn oupwe edni asor ngeni ewe
Samol mi Lapalap. Nge lon awaluen ran oupwe
fori eu mwich mi pin o eéni asor ngeni ewe Samol
mi Lapalap. Ei mwich a fokun atichea. Ousap fori
och angang lon ewe ran.

37 Ikkei ekewe chulap mi kefilitd me ren ewe
Samol mi Lapalap. Oupwe asilefeiliir pwe fan-
soun mwich mi pin fén iten edni asor ngeni ewe
Samol mi Lapalap, ekewe asoren kek me asoren
mongo, sokun asor me asoren iun lon akoten
pwiinglin fan iten eu me eu ran. 38 Ekei chulap
me ekei asor repwe fis likiin &n ewe Samol mi
Lapalap kewe ranin sapat, pwal likiin dmi lifang,
dmi asoren pwon me dmi asor meinisin seni pusin

letipemi, oua fang ngeni ewe Samol mi Lapalap.
39 Nge lon engol me limuen rénin ewe afisuen
maram, lupwen oua wes me ionifengeni uén
fantiemi, oupwe pwal fori eu chulap ngeni ewe
Samol mi Lapalap lon uikiiklin fisu rén. Iwe, ewe
aeuin ran epwe eu ranin asds0 mi pin, nge ewe
awaluen rian epwe pwal eu ranin asosd mi pin.
40 Lon aeuin ran oupwe angei udn ird mi mirina,
pan ird palm, pan ird mi muresires, pwal palen
ewe ird itan willow mi mér likkiin chanpupu. Iwe,
oupwe fokun pwapwa fan mesen ewe Samol mi
Lapalap dmi we Kot lon tikiiklin fisu rin. 41 Iteiten
ier oupwe fori ei chulap ngeni ewe Samol mi
Lapalap lon ukikin fisu rdn. Iei eu allik fan
itemi me mwirimwirimi seni eu tdppin aramas
tori eu tdppin. Iwe, oupwe fori ewe chulap lon
ewe afisuen maram. 42 Iwe, chon wiliposun Israel
meinisin repwe imweimw likachoch lon tkikin
fisu rdn. 43 pwe mwirimwirimi repwe silei pwe
ewe Samol mi Lapalap a uireni ekewe aramasen
Israel pwe repwe imweimw likachoch, lupwen a
emwenirewu seni ewe fant Isip. I ewe Samol mi
Lapalap dmi we Kot. 44Iei usun Moses a asile ngeni

ekewe aramasen Israel ekewe alliikk usun dn ewe
Samol mi Lapalap kewe chulap mi kefilitd, pwe

repwe apwoOnureta.

24
Usun tiitlimwliniin ekewe lamp
24.1-4
(Eks 27.20-21)

1 Iwe, ewe Samol mi Lapalap a treni Moses,
2 pwe epwe alliik ngeni ekewe aramasen Israel,

pwe repwe uwato noppuk mi miirina seni fotn
olif mi Ustus fan iten ekewe lamp lon ewe imwen-
fel seni mangaku, pwe repwe tittin fochofoch.
3Iwe, Aaron epwe tlimwiiniifochei ekewe lamp fan
mesen ewe Samol mi Lapalap, pwe repwe tin seni

lekuniol tori lesosor likiin ewe cheech mi refiela
ewe pworofel lon ewe leni mi unusen pin. Ei

epwe eu alliik fan itan me mwirimwirin kana seni
eu tippin aramas tori eu tdppin. 4 Aaron epwe
timwinufochei ekewe lamp mi nom won ewe le-
nien atittin a for seni kolt mi mirina pwe repwe tin
fochofoch me fan mesen ewe Samol mi Lapalap.

Ewe pilawa mi pin
24.5-9
5> “Iwe, kopwe angei riie me rilanli paun pilawa
mi amas 0 murina pwe kopwe umuni engol me
ruofou pilawa seni. 6 Kopwe atetteliir lon ruu
tettel won ewe chepel mi for seni kolt mi miirina
a nom fian mesen ewe Samol mi Lapalap, aka-
wonofou repwe nom won eu tettel. * 7 Kopwe
pwal iseis ren eu me eu tettel apach mi pwokus
0 murina, pwe eu kinikinin ewe asoren mongo
akasiwilin ewe pilawa, pwe epwe eu asor epwe
kek ngeni ewe Samol mi Lapalap. 8 Iteiten ranin
sapat Aaron epwe atettelochii ewe pilawa fan
mesen ewe Samol mi Lapalap. Ekei pilawa ekewe
aramasen Israel repwe wisen awora iteiten fan-
soun. 9 Iwe, ekewe pilawa enen Aaron me néiin
kewe mwdn, repwe mongo lon eu leni mi pin. Pun
ewe pilawa eu kinikin mi unusen pin seni ekewe

asor ngeni ewe Samol mi Lapalap fan iten ekewe
souasor.” #

Liwinin kapasen turunufas me sokun tipis

24.10-23

10Twe, a wor eman mwén ndiin eman fin Israel,
nge saman eman re Isip. Atei a feila lein chon
Israel o anini ngeni eman wesewesen re Israel
me lon ewe leni ia ra nonom ie. 11 Nge lon ar

anini ndun ewe fin Israel we mwén a turunufasei
iten ewe Samol mi Lapalap le ottek. Iei mine ra

emwenato ren Moses. (Iwe, iten inan we Selomit
noiin Tepri fefin seni ewe ainangen Tan.) 12 Iwe,
ra kalapusei tori repwe silei letipen ewe Samol mi
Lapalap fan itan.

13 Mtirin, ewe Samol mi Lapalap a tireni Moses,
14 “Kopwe emwenawu dtewe mi ottek likiin ewe
leni ia oua nonom ie. Nge meinisin mi rong an
fos repwe iseis pouir won mokiiran, pwe asisilen ar
atipisi. Mirin ekewe chon Israel meinisin repwe
monei ngeni fau. 15 Kopwe lireni ekewe aramasen
Israel: 10 a otteki Kot epwe angei liwinin an tipis.
16 Nge i0 a turunufasei iten ewe Samol mi Lapalap
epwe ninnila. Ekewe chon Israel meinisin repwe
monei ngeni fau. Eman mi turunufasei ewe it mi
pin epwe ninnila, ese lifilifil ika i eman chon ekis
minom leimi ika eman chon wilipos. 17Iwe, eman
mi niela eman aramas epwe ninnila. = 18 Nge
eman mi niela n6lin eman man, epwe akasiwili
ewe man, pun manau akasiwilin manau. 19 Iwe,
are eman aramas a afeiengaua chon arun pwe a
ter, epwe pwal fis ngeni usun mine a fori. 20 Are

eman a kupi chiin eman, epwe pwal kupukup
chiin, are eman a afeiengaua mesen eman, mesan
epwe pwal feiengau, nge are eman a tuli ngiin
eman, ngiin epwe pwal tiitil. Usun eman a afeien-
gaua eman aramas pwe a ter, iei usun epwe pwal
fis ngeni. * 21 Eman mi niela n6lin eman man
epwe akasiwili ewe man, nge eman miniela eman
aramas epwe ninnila. 22 Iwe, epwe wor eu chok

allik fan iten chon ekis mi nom leimi me chon
wilipos, pun ngang ewe Samol mi Lapalap ami we

Kot.” # 23 Miirin &n Moses lira ekei kapas ngeni
ekewe aramasen Israel, ra emwenawu atewe mi
ottek lliikiin ewe ia ra nonom ie o monei ngeni fau

toria mdla. Iei usun ekewe aramasen Israel ra fori
usun mine ewe Samol mi Lapalap a allik ngeni
Moses.

25

Ekewe ierin sapat me ewe ierin supili
25.1-55
(Tut15.1-11)

1 Iwe, ewe Samol mi Lapalap a kapas ngeni
Moses me won ewe chuk Sinai o iireni, 2 pwe epwe
ngeni ekewe aramasen Israel ekei allik: Lupwen
oupwe tolong lon ewe fanii ewe Samol mi Lapalap
epwe ngenikemi, epwe fis eu ierin sapat ngeni
ewe Samol mi Lapalap won ewe fani. 3 Lon
ukikin wonu ier oupwe fotuki fantiemi. Oupwe
pwal pokiitolei dmi tanipin wain o Kkini uan lon
ukikiin wonu ier. 4 Nge lon ewe afisuen ier
epwe fis eu ierin as0s0 won ewe fant, eu ierin

sapat ngeni ewe Samol mi Lapalap. Ousap fotuki
fanliemi ika pokitolei &mi tanipin wain. > Ousap
kini mine a pusin pwiukitd, ousap pwal ionifen-
geni udn ekewe irdn wain resap pokitol. Iwe,
epwe fis eu ierin as6s6 won ewe fant. 6 Iwe, ewe
fanu a fis ewe ierin sapat won epwe awora enemi
mongo fan itemi me fan iten n6limi amanau mwén
me fefin, fin iten n6timi chon angang mi mo pwal
fén iten ekewe chon ekis mi nom remi. 7 Epwe
awora enen noumi pwiin manfesir pwal enen
ekewe manmwacho mi nom lon faniiemi, pun
meinisin mine a piisin ua epwe fan iten monggo.

8Iwe, kopwe aleani fisu ierin sapat ika fisu alea
ngeni fisu ier, pwe tikiikiin ekewe fisu ierin sapat
repwe faik me tiu ier. 2 Mirin, lon aengolun rénin
ewe afisuen maram, lon ewe ranin dchicha, oupwe
ettikifeili ewe rappwa mi tikimong lemenen un-
usen fantiemi. 19 OQupwe apini ewe alimeen ier o
asilefeililemenen unusen faniiemi, pwe aramasan
meinisin ra ngasala. Ei ier epwe eu ierin supili
fan itemi, lupwen eman me eman leimi epwe
angeisefali plisin fantiian a amomod me lom, nge
eman me eman amanau epwe liwiniti en me an
famili. 11Iwe, ewe alimeen ier epwe eu ierin supili
fan itemi. Ousap fofot, ousap pwal ionifengeni
mine a pusin pwukitd, ousap pwal ionifengeni
udn ekewe irdn wain resap pokutol. 12 Pun iei
eu ierin supili epwe pin me remi. Oupwe chok
mongo seni mine a pusin pwikitd me won ewe
fanu.

13Twe, lon ewe ierin supili eman me eman leimi

epwe angeiseféli fantian. 14 Nge are ka amomola
ngenichon arum eu fanu ika moni seni chon arum
eu fant, ousap kirikiringaufengen lefilemi. 15 Are
kopwe moni seni chon arum eu fanii, kopwe liwini
ngeni ukikin fitu ier mirin ewe supili, nge i epwe
amomo ngonuk ukukin fitu ier ka tongeni kini uan
irdn ewe fani. 16 Iwe, are ekewe ier ra chomong,
liwinin ewe fanii epwe pwal watte. Nge are ekewe
ier ra chokikin, liwinin epwe pwal kikin, pun
chon arum epwe amomo ngonuk Ukukin fitu ier
ka tongeni kini uén irdn ewe fani. 17 Ousap
kirikiringaufengen lefilemi, nge oupwe meniniti
ewe Samol mi Lapalap &mi we Kot.

18 Tei mine oupwe aleasochisi &n ewe Samol
mi Lapalap allik o apwoOntetd an kewe pwilling,
pwe oupwe nonom lon ewe fanu fan kinamwe.
19Twe, ewe fanii epwe efisiatd ua, pwe dmi oupwe
mongo o mot, oupwe pwal nonom lon ewe fanu
fan kinamwe. 20 Nge are oupwe ais, ‘Meta aipwe
eni lon ewe afisuen ier, are aisap tongeni fofot
ika ionifengeni udn ekewe ird? 21 Ewe Samol
mi Lapalap epwe tinato an feioch womi lon ewe
awonuen ier, pwe ewe fanu epwe efisitd ua fan
iten Ukukin Ullingat ier. 22 Nge are oupwe fofot
lon ewe awaluen ier, oupwe chok chiien mongo

ekewe udnlom oua kinilon ewe awonuen ier. Tori
lon ewe atiuen ier, lupwen oupwe kini ekewe ua

mi f6, oupwe chiien mongo ekewe uén lom. 23 Iei
mine ousap amomo ewe fanu tori feilfeilachok.
Pun ei fanu fantien Kot, nge d&mi oua usun chok

chon ekis me chon siami won. 24 Ei alliik a fan
iten unusen ewe fanu oua fanieni, pwe oupwe

mwutatd ngeni dtewe a amOmola fani pwe epwe

fanuenisefali.

25 Twe, are eman chon Israel a wolingauala o
amOmola eu kinikinin fantian, eman fitukan epwe
feito 0 monisefdli mine pwin a amodmola. 26 Nge
are esap wor eman fitukan epwe tongeni moni,
pusin 1 a tongeni monisefdli, lupwen a wor an
tufich. 27 Iwe, epwe aleani ekewe ier seni ewe
fansoun a amdmola ewe fanu o liwini ngeni atewe

a moOni ewe fani me mwan uikikin liwinin ekewe
lusun ier tori ewe ierin supili. Mirin a tongeni

fanUenisefdli fantian. 28 Nge are esap naf liwinin
pwe epwe monisefdli fantian, dtewe mi moni epwe
chok fanteni tori ewe ierin supili. Iwe, lon ewe
ierin supili dtewe mi amomola ewe fanii me mwan
epwe fanuenisefdli fantian.

29 Are eman aramas a amomola imwan mi nom
lon eu telinimw mi tit, a tongeni monisefdli lon

Unikiin unusen eu ier mirin an amodmola. 30 Nge
ika esap moniseféali lon tikiikiin unusen eu ier; tewe

mi moéni ewe imw mi nom lon ewe telinimw mi
tit epwe imweni, i me mwirimwirin kana seni

eu tappin aramas tori eu tippin. Iwe, lon ewe
ierin supili ewe imw esap liwiniti mine kaimwan.
31 Nge ekewe imw mi nom lon sop resap tit
repwe usun chok fani. Iwe, aramas ra tongeni
monisefdliir, nge lon ewe ierin supili repwe liwiniti
mine kaimwer. 32 Nge chon ewe ainangen Lefi
ra tongeni monisefdli imwer mi nom lon ar kewe
telinimw fansoun meinisin. 33Iwe, are eman chon
ewe ainangen Lefi esap monisefdli imwan, ewe
imw a amOmola lon ar ewe telinimw epwe liwin-
sefdl ngeni lon ewe ierin supili. Pun ekewe imw
mi nom lon ekewe telinimwen chon ewe ainan-

gen Lefi wesewesen imwer lein ekewe aramasen
Israel. 34 Nge ekewe fanii mi nom pwelin Uniikiin
ar kewe telinimw resap fokun tongeni amomola,
pun ekei fanu fantuer tori feilfeilachok.

35 Are eman pwilim chon Israel a wdiingauala
pwe esap chiien wor pisin an tufich, en kopwe atu-
fichi, usun ka atufichi eman chon ekis ika eman
wasola, pwe epwe tongeni nomomola reém won
ewe fani. = 36 Iwe, kosap angei manauen an
liwinimang ngonuk. Nge kopwe niueiti om we
Kot o mwiit ngeni pwilim we chon Israel an epwe
nonomola redm won ewe fani. 37 Kosap ngeni
pwilim we chon Israel noum moni pwe kopwe
angei seni manauan, kosap pwal amdmo ngeni
anom mongo pwe kopwe angei winom ren. 38 Ei
allik dn ewe Samol mi Lapalap d&mi we Kot mi
emwenikemiiwu seni ewe fanu Isip, pwe epwe
ngenikemi ewe fani Kanaan, epwe pwal dmi Kot.
&

39 Are eman pwiilim chon Israel mi nom reém a
woOungauala pwe a amOmo0la pisin inisin ngonulk,
kosap anganga usun eman noum amanau.
40 Epwe nom redm usun eman chon angang
mi mo ika usun eman wasola. Epwe angang
ngonuk tori ewe ierin supili. 41 Miirin epwe
feila senuk fiti n6lin kana. Epwe liwiniti pisin

an famili o liwinseféliti fantien saman. 42 Pun
ekewe chon Israel nglin ewe Samol mi Lapalap

chon angang i a emwenirewu seni ewe fanu Isip.
Kosap amomOmorela pwe aramas repwe nouniir
amanau. 43 Kosap nemeni pwiiim we chon Israel

fan pochokil, nge kopwe niueiti om we Kot. 44 Nge
are oua mochen kamo mwan me fefin pwe oupwe
nolniir amanau, oua tongeni moniir seni ekewe
mwUl mi nom Uniikiimi. 45 Oua pwal tongeni kamo
noumi chon angang me lein ekewe chon ekis mi
wasola remi, chokewe mi uputiu lon faniemi.
Ikkei ir oua tongeni néiiniir amanau. 46 Iwe, oua
tongeni edniir amwirinimd ngeni ndumi kewe
mwdin pwe repwe nouniir amanau tori ar mala.
Ikkei ir oua tongeni nolniir amanau, nge pwimi
kewe chon Israel ousap nemeniir fan pochokul.
47 Are eman chon ekis ika eman was6la mi nom
redm a pisekisekila, nge pwitim we chon Israel a
wolngauala pwe a amomola pusin inisin ngeni ewe
chon ekis ika ngeni eman eterekesin ewe chon
ekis, 4 eman epwe tongeni monisefdli miirin an
amOmola pusin inisin. Iwe, eman me lein pwin
kana a tongeni monisefdli. 49 Pwal pwin saman ika
noln pwin saman ika eman mérérin seni an famili
a tongeni monisefdli. Nge are a pisekiseksefdlila, a
pwal tongeni piisin monisefdli inisin. 50 Iwe, repwe
pwinglpwlngfengenime dtewe mi moni o alea seni
eweier aamomola plsininisin ngenitori ewe ierin
supili. Iwe, liwinin an epwe ngasala epwe atikik
ngeni iteiten ekewe ier. Nge rdnin an nonom ren
dtewe mi nO0lni amanau repwe usun chok ranin
eman chon angang mi mo. 51 Are mi chiien wor
chomong ier tori ewe ierin supili, ewe mi ngasala
epwe monditiu och kinikin mi watte me lon ewe
moni, ewe eman mi ndini amanau a pungutiu fan
itan. 52 Nge are ra chokiiklin ekewe ier tori ewe

ierin supili, repwe pwinglipwingfengen me dtewe
mi moni. Pun ukikin ekewe ier a angang ngeni
epwe pwal kisikisila ewe moni epwe mondtiu fan
iten an epwe ngasala. 53 Iwe, epwe usun chok
eman chon angang mi mo lon eu me eu ier.
Atewe mi nodiini amanau esap tongeni nemeni fin
pOchokil. 54 Nge are esap mo lon ekei sokun
lapalap, 1 me nolin kewe repwe ngasala lon ewe
ierin supili. >3 Pun ekewe aramasen Israel ir notlin
ewe Samol mi Lapalap chon angang. Ir notin chon
angang a emwenirewu seni ewe fanu Isip: I ewe
Samol mi Lapalap ar Kot.

26

Feiochiin aleasochis
26.1-13
(Tut 7.12-24; 28.1-14)

1Twe, ewe Samol mi Lapalap a apasa, “Ousap
fori fan itemi uluulun ant, ousap atetd uluulun
anu ika ur, ousap pwal atetd efot fau mi auluul
ngeni anu lon fantiemi pwe oupwe fel ngeni. Pun
ngang ewe Samol mi Lapalap dmi we Kot. *
2 Qupwe apinidchi ai kewe rinin sapat o meniniti
imwei mi pin. Ngang ewe Samol mi Lapalap.

3Iwe, are oupwe apwoOnletd ai kewe pwiiling o
aleasochisi ai kewe alliik, ngang tipwe ngenikemi
ut lon fansoun Och, pwe irdn ewe fanu repwe
madritd o ua. > Iwe, fansoun dmi wichi umwun
wiich epwe soposopola tori fansoun dmi kini
foln irdn wain, nge fansoun ami kini fouin irén
wain epwe soposopola tori fansoun dmi fofot.

Iwe, epwe wor chomong enemi mongo, oupwe
pwal nom lon fantiemi fin kinamwe. #* 6 Upwe
fang ngenikemi kinamwe lon ewe fani, oupwe
konola o annut, nge esap wor eman epwe eni-
wokusukemi. Upwe atoaua seni ewe fanii man-
mwacho, esap pwal chien fis maun lon fantemi.
7 Oupwe tapweri chon oputakemi ren Kketilas,
nge ir repwe kuf remi. 8 Iwe, limman senikemi
repwe akufu ipuki, nge ipikiu repwe akufu en-
gol ngerol. Iei usun chon oputakemi repwe kuf
remi lon maun. 9 Upwe UmOumoch ngenikemi,
upwe aupukemi o achomongakemi, tpwe pwal
apwoOntletd ai pwon ngenikemi. 10 Résin faniiemi
epwe fokun chomong, pwe oupwe chiien mongo
mongon ewe ler a la tori oupwe aturala ewe
mongd minen lom seni d&mi lenien iseis, pwe
epwe wor lenien ewe mongo mi fo. 11 Iwe, tipwe
imweimw lefilemi lon imwei mi pin, nge usap
oputakemi. 12 Upwe nonom remi pwe lipwe dmi
Kot, nge d&mi oupwe nei aramas. ¢ 13 Ngang ewe
Samol miLapalap &mi we Kot, laemwenikemiiwu
seni ewe fanu Isip, pwe resap chiien ndlinikemi
amanau. Iwe, tGia kupi ewe waas mi nom won
afaremi, pwe oupwe weneta le fetal.”

Feiengauen aleasolap

26.14-46
(Tut 28.15-68)

14 Twe, ewe Samol mi Lapalap a apasa, “Are
ousap mochen aleasochisi aloi, ousap pwal
apwonueta ai kewe allik meinisin, ngang uUpwe

% 26:5: Tut11.13-15;28.1-14 = 26:12: 2.Kor 6.16

apwingiikemi. 15 Are oua oput ai kewe pwiiling
o puratiu ai kewe alliik, are ousap apwoniieta
ai kewe allik meinisin, pwe oua atai ai pwon
ngenikemi, 16 iei usun mine tipwe fori ngenikemi:
Upwe awarakaieto womi niuokus watte, fius me
pwichikar mi atopwala mesemi o akisikisala
pOchokiilen inisimi. Iwe, epwe solap dmi fofot, pun
chon oputakemi repwe eni uin fotdmi. 17 Upwe i
ngenikemi, nge oupwe kuf ren chon oputakemi.
Chokewe mi oputakemi repwe nemenikemi. Iwe,
ami oupwe su, ngei esap wor eman a tapwerikemi.
18 Lupwen ekei feiengau ra torikemi, nge ousap
mochen aleasochisi aloi, Upwe awatteloi ai
apwiinglikemi fan fisu pokiten dmi tipis. 19 Iwe,
lipwe atikétiu &mi lamalamtekia me iiloforea. Upwe
fori pwe Ut esap punglitiu won fantemi, nge ewe
fani epwe pwasapwas o pochokil usun maécha.
20 Epwe solapmwdlila &mi pdchokil le angang
ngeni ewe pwul, pun irdn fantiemi resap mamarita,
resap pwal ua.

21 Mirin, are oua chiien liikimach ngeniei pwe
ousap mochen aleasochisi aloi, ipwe awatteloi
ami riafol, pwe epwe fan fisu lap seni me mwan
pokiten ami tipis. 22 Iwe, Upwe tinala ekewe
manmwacho pwe repwe afeiengauakemi. Repwe
niela nolimi semirit o ochei n6limi man, repwe
pwal achokisikisikemiila pwe alen faniiemi repwe
ponula.

23 Are Upwe apwiinglikemi iei usun, nge ousap
kul ngeniei, pwe oua chiien U ngeniei, 24 mirin
ngang upwe pwal U ngenikemi o afeiengauakemi
fan fisu lap seni me mwan pokiten dmi tipis.

25 Upwe awarato maun womi, pwe iei chappen édmi
atai ewe pwon. Nge are oua silong lon dmi kewe
telinimw, Upwe tinala maétter leimi. Oupwe tolong
fan nemenien chon oputakemi. 26 Lupwen tipwe
akisikisala enemi mongo, epwe fis pwe engol fefin
repwe umuni ener pilawa lon eu chék um. Miirin
repwe paunei ewe pilawa o ineti. Iwe, oupwe
mongo, nge ousap mot ren.

27 Are iei mwo ai ariafoliiikemi, nge ousap
mochen aleasochisiei pwe oua chok sopwela le
U ngeniei, 28 miirin Upwe pwal U ngenikemi lon
ai song o pusin emiritikemi fan fisu lap seni me
mwan pokiten dmi tipis. 29 Iwe, pokiten watten
ami echik oupwe ochei fituken piisin notimi at me
nengin. 30 Upwe atai 4mi kewe lenien fel won
ekewe leni tekia o pokukisietiu &mi kewe rongen
asoren 6tiiot. Upwe pwal moneetd inisin &mi kewe
somd won ami kewe uluulun aniimwdl mi tatakis.
Iwe, ipwe fokun oputakemi. 31 Upwe atai d&mi kewe
telinimw o aponi dmi kewe leni mi pin. Usap
fokun etiwa d4mi kewe asor oua keni. 32 Ewer,
upwe fokun ataela faniiemi, pwe chon oputakemi
mi lefaniila lon repwe mairt ren. 33 Iwe, lipwe
awarato maun womi o atoropasafeilikemi lein
ekewe mwi. Faniemi epwe tala, nge dmi kewe
telinimw repwe tatakis.

34 Miirin, ewe fanii epwe pwapwaiti an kewe
ierin as6s0 lon ukikin fansoun a tala. Lupwen
oua oola lon fanien chon oputakemi, ewe fanu
epwe as0s0 o0 pwapwaiti an kewe ierin sapat.
35 Twe, ukikin fansoun ewe fani a tala lon,

% 26:33: Tut 28.15-68

ina pwal Ukiikin fansoun an epwe asosd, pun
esap asoso lon ami kewe ierin sapat, lupwen oua
nonom won. 36 Nge lipwe awora niuokus lon

leluken chokewe me leimi mi chiien manau lon
fanten chon oputer, pwe repwe sii ren mwataten

echo chon ird mi ds ren asepwal, usun chék eman
aramas a s lupwen maun. Iwe, repwe turula, nge
esap wor eman a tapweriir. 37 Eman epwe tumula
won eman, usun chok aramas ra tumula ren ar
si lupwen maun, nge esap wor eman a tapweriir.
Epwe wor dmi pireir, pwe ousap tongeni u ngeni
chon oputakemi. 38 Iwe, oupwe mala lein chon
ekewe mwi, nge faniien chon oputakemi epwe
oromikemiila. 39 Nge chokewe me leimi mi chiien
manau lon faniien chon oputer, epwe tittila in-
isir pokiten ar fof0ringau, pwal pokiten an semer
foforingau.

40 Mirin epwe fis pwe repwe pwdrdtd ar
foforingau, pwal dn semer kewe f6foringau ra fori
ngeniei lon ar ekisold me U ngeniei, 41 iei popun
ngang tia pwal Ui ngeniir o tinirela lon fantien chon
oputer. Iwe, lupwen leluker mi uloforea epwe
tekison pwe ra angei chappen ar tipis, 42 ngang
upwe chechemeni ai pwon ngeni Jakop, ai pwon
ngeni [saak me ai pwon ngeni Apraham, tUpwe
pwal chechemeni ewe fant. ¢ 43 Nge akom ekewe
aramas repwe likitala ewe fanu, pwe ewe fani
epwe pwapwaiti an kewe ierin asoso, lupwen
a tala. Iwe, repwe angei chappen ar tipis, pun
ra purétiu ai kewe allik o oput ai kewe pwitng.
44Nge inamwo are ra nom lon fantien chon oputer,

% 26:42: Ken 28.13-14; Ken 26.3-4; Ken 17.7-8

usap likitirela, Gisap pwal oputeer. Iei mine Usap
fokun aroserela o atai ai pwon ngeniir. Pun
ngang ewe Samol mi Lapalap ar we Kot. 45 Pun
fan asengesiir ipwe chechemeni ai pwon ngeni ar
kewe lewo, chokewe lla emwenirewu seni ewe
fanu Isip fan mesen ekewe mwii, pwe tipwe ar Kot.
Ngang ewe Samol mi Lapalap.”

46 Twe, ikkei ekewe alliik me pwiiling ewe Samol
mi Lapalap a ngeni Moses me won ewe chuk Sinai
fan iten ekewe aramasen Israel.

27

Alliik usun sokun pwon
27.1-34
1 Iwe, ewe Samol mi Lapalap a ngeni Moses

2 ekei alliik fan iten ekewe aramasen Israel: Are
eman aramas a eani pwon ngeni ewe Samol mi

Lapalap eman aramas, ewe aramas epwe ton-
geni kepichila seni ewe pwon, are ewe mi edni
ewe pwon epwe mondtiu tikiikiin liwinin atichean.
3 Iwe, ukiikiin liwinin atichean eman mwén seni
ier riue tori wone epwe lime foin moni silifer,
nge epwe for won ewe kilo ra aea le auikiik lon
ewe imw mi pin. 4 Nge are ewe aramas eman
fefin, tikiikiin liwinin atichean epwe ilik f6iin moni
silifer. 5 Iwe, are ewe aramas a lefilen ier limu
tori rue, ukukin liwinin alichean epwe rue foun
moni silifer fian iten eman at, nge engol f6lin moni
silifer faniten eman nengin. 6 Nge are ewe aramas
a lefilen eu maram tori limu ier, iikikiin liwinin
alchean epwe limefou fouiin moni silifer fan iten
eman at, nge ulifou foun moni silifer fan iten
eman nengin. 7 Iwe, are ewe aramas a ierini

wone feitd, Ukikin liwinin atichean epwe engol
me limefou fouin moni silifer fan iten eman mwaén,
nge engol fouin moni silifer fan iten eman fefin.
8 Nge are eman aramas a woiingau pwe esap ton-
geni mondtiu Ukikin liwinin atichean ewe aramas
a edni pwon won, epwe emwenato ewe aramas
fan mesen ewe souasor. Iwe, ewe souasor epwe
aukusefdli liwinin atichean, nge epwe alongolong
won ukikun tufichin atewe a edni ewe pwon.

9 Are eman a edni pwon eman man me lein
ekewe sokun man aramas ra edni asor ngeni ewe
Samol mi Lapalap, ekei man meinisin aramas
ra fangala ngeni ewe Samol mi Lapalap ra pin.
10 Twe, atewe esap tongeni akasiwili ewe man
ngeni pwal eman, esap pwal tongeni akasiwili
eman mi Och ngeni eman mi ngau ika eman mi
ngau ngeni eman mi 6ch. Nge are a akasiwili
eman man ngeni eman, ewe man a angei akom
me akasiwilin we repwe pin me ruoman. 11 Nge
are a edni pwon eman man mi limengau esap
tufich an epwe edni asor ngeni ewe Samol mi
Lapalap, ewe aramas epwe uwato ewe man fin
mesen ewe souasor. 12Iwe, ewe souasor epwe
filata ika men lapalapoch ika men lapalapangau.
Nge tkiiklin atichean mine ewe souasor epwe atku
ngeni epwe chok ina. 13 Nge are ewe aramas a
mochen monisefdli ewe man, epwe pacheetd eu
lelimu ngeni tikiikiin liwinin atichean ren moni.

14 Iwe, are eman aramas a fangala imwan pwe
epwe pin fan iten ewe Samol mi Lapalap, ewe
souasor epwe auku Ukukiin liwinin atichean ewe
imw o filatd ika men 6ch ika men ngau. Nge
ukikin mine ewe souasor epwe aukl ngeni epwe

chokina. 15Nge are dtewe mi fangala imwan ngeni
Kot a mochen monisefdli, epwe pacheeté eulelimu
ngeni tkikin liwinin atichean ewe imw ren moni.
Miirin epwe pwal imweniseféli.

16 ITwe, are eman aramas a fangala eu kinikin
seni fanian me won saman ngeni ewe Samol mi
Lapalap, uikiikiin liwinin atichean epwe alongolong
won ukikin mine a tongeni fotutiu won. Iwe,
ukukiin liwinin iteiten wone paun foun parli a
tongeni fot won epwe engol foiin moni silifer.
17 Are ewe aramas a fangala faniian ngeni Kot
lon ewe ierin supili, ikikiin liwinin atichean epwe
unus. 18 Nge are a fangala faniian mirin ewe ierin
supili, ewe souasor epwe auku uUkukin liwinin
alichean, nge epwe alongolong won tkuikin fitu ier
mi chiien nom tori ewe ierin supili me miirin. Iwe,
ukikin liwinin atichean epwe kotur won ukukin
ekewe ier ra fen wes. 19 Iwe, are dtwe mi fan-
gala ewe fanu ngeni Kot a mochen moniseféli,
epwe pacheetd eu lelimu ngeni ukikin liwinin
alichean ewe fani ren moni. Miirin epwe pwal
fanuenisefdli. 20 Nge are esap mochen moniseféli
ewe fant, ika a amodmola ngeni eman, esap chiien
wor an pwilng won me miirin. 21 Are ewe fanu
a pichila lon ewe ierin supili, ei fani epwe pin
fansoun meinisin usun chok eu fanti a fen pin fan
iten ewe Samol mi Lapalap. Iwe, ewe souasor
epwe fanueni. 22 Nge are eman a fangala ngeni
ewe Samol mi Lapalap eu fani sap faniian me
won saman pwe a moni, 23 ewe souasor epwe

auku liwinin atichean seni fansoun dn ewe aramas
fangala tori ewe ierin supili. Iwe, ewe aramas

epwe mondatiu Uklkin liwinin atichean mi katik lon

ewe chok ran. Ei moni a fan iten ewe Samol mi
Lapalap. 24 Nge lon ewe lerin supili ewe fand

epwe liwiniti dtewe mi amOmo0la, pun faniian me
won saman. 25 Iwe, iteiten atikiiklin liwinin epwe

for won ewe Kkilo ra aea le atikiik lon ewe imw mi
pin.

26 Twe, esap wor eman a tongeni fangala ngeni
Kot eman mweindiin ndiin man pwe an asor seni
pusin letipan, pun a fen néiin ewe Samol mi La-
palap. Ese lifilifil ika dtemwénin kow ika sip, ir
ndiin ewe Samol mi Lapalap. 27 Nge are ewe man
eman mweindud me lein ekewe man mi limengau,
dtewe nOUn ewe man a tongeni monisefdli won
ukikin liwinin atichean a fen kaiik ngeni, nge
epwe pacheetd eu lelimu ngeni. Nge are esap
monisefdli, repwe amOmo0la ewe man won Ukukiin
liwinin atichean a fen katk ngeni.

28 Nge are eman aramas a apini och mettoch
seni mine an fan iten ewe Samol mi Lapalap pwe
epwe katala, ese lifilifil ika eman aramas ika notin
man ika fanlian me won saman, esap tufich an
epwe amOmola are monisefdli. Iteiten mettoch mi
pin pwe repwe katala ra unusen pin fan iten ewe
Samol mi Lapalap. # 29 Eman aramas mi apinipin
pwe epwe Kdrila esap tufich pwe epwe mosefdl,
nge epwe ninnila.

30 Twe, dmi leengol meinisin seni ewe fant,
ese lifilifil ika f6lin irdn wiich mi méar won pwiil
ika udn sokopaten ird, &n ewe Samol mi La-
palap. Ekewe leengol meinisin ra pin fan iten
ewe Samol mi Lapalap. 31 Nge are eman aramas
a mochen moniseféli eu kinikin seni an leengol,

% 27:28: Num 18.14

epwe mondtiu Ukikin liwinin, nge epwe pwal
pacheeté eu lelimu ngeni. 32Iwe, eu leengol seni
ekewe kow me sip meinisin, iteiten engolun man
meinisin mi alea repwe pin fidn iten ewe Samol
mi Lapalap. 33 Esap wor eman epwe eiiponi ika
ewe man a murina ika a ngau, esap pwal akasi-
wili ngeni eman. Nge are a akasiwili ewe man
ngeni eman, ewe man a fen nom me akasiwilin
we repwe pin me ruoman, nge esap wor eman a
tongeni monisefaliir. #

34Twe, ikkei ekewe allliik ewe Samol mi Lapalap
a ngeni Moses fan iten ekewe aramasen Israel me
won ewe chuk Sinai.

% 27:33: Num 18.21; Tut 14.22-29

